
Лъэпкъ Iущыгъэ:

Маринэщ.

Прохладнэ  щIыналъэ

КъБР-м и Iэтащхьэ КIуэкIуэ Казбек ды-
гъуасэ иригъэкIуэкIащ республикэм ко-
ронавирус узыфэ зэрыцIалэм зыщемы-
гъэубгъуным хуэунэтIауэ зэфIагъэкIхэм 
щытепсэлъыхьа зэIущIэ.

КIУЭКIУЭ Казбек къыхигъэщащ цIыхухэм 
вакцинэр яхэлъхьэным хуэунэтIа лэжьы-
гъэр республикэм зэрыщыщIэхуабжьэр. 
«Вакцинэр зэман кIэщIым къриубыдэу 
цIыху куэдым яхэлъхьэным Iэмал къиты-
нущ эпидемиологие щытыкIэр ди нэIэ 
щIэтынымкIэ икIи узыфэм нэхъ зыщыт-
хъумауэ гъэ еджэгъуэщIэм дрихьэ лIэ жы-
нымкIэ», - къыхигъэщхьэхукIащ абы.

КъБР-м узыншагъэр хъумэнымкIэ и ми-
нистрым и къалэнхэр зыгъэзащIэ Къардэн 
Заур жиIащ блэкIа жэщ-махуэм республи-
кэм мастэр цIыху 2340-м зэрыщыхалъ-
хьар, псори зэхэту ар цIыху 53797-м хаIуа-
кIэщ. Вакцинэм и етIуанэ хэлъхьэгъуэр зы 
жэщ-махуэм къриубыдэу цIыху 499-м ира-
хьэ лIащ. Вакцинэм и хэIугъуитIри зыхалъ-
хьар цIыху мин 36-м щIегъу.

Республикэм и поликлиникэ, амбулаторэ 

псоми мастэр цIыхухэм щыхалъхьэ, абы 
хуэщIауэ псори зэхэту щIыпIэ 50 къызэра-
гъэ пэщащи, а лэжьыгъэм гуп 40-м нэбла-
гъэ егъэбыдылIащ.

Вэсэмахуэ республикэм къыIэрыхьащ 
«Гам-Ковид-Вак» («Спутник V») вакцинэ хэ-
Iугъуэу 3340-рэ. Тхьэмахуэм къриубыдэу 
иджыри апхуэдэ вакцинэ хэIугъуэ 21790-рэ, 
«КовиВак»-м хуэдэу 780-рэ къахуэкIуэнущ. 
Мастэр куэдым яхэлъхьэн зэрыхуейм къы-
хэкIыу КъБР-м Узыншагъэр хъумэнымкIэ и 
министерствэм къэралым Узыншагъэр хъу-
мэнымкIэ и министерствэм зыхуигъэзащ 
мастэу нэхъыбэ къыхуаутIыпщыну, жиIащ 
министрым и къуэдзэм.

Иужьрей жэщ-махуэм республикэм коро-
навирус узыфэр цIыху 27-м къайуэлIауэ 
къыщахутащ лабораторэхэм, госпиталхэм 
цIыху 291-м медицинэ дэIэпыкъуныгъэ ща-
гъуэт, абыхэм ящыщу 35-р реанимацэхэм 
щIэлъщ. ГоспиталитIым псори зэхэту гъуэ-
лъы пIэ 314-рэ щIэтщ.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэрым 
и Iэтащхьэм Май щIына-
лъэм и социальнэ Iуэху-
щIа пIэхэм я лэ жьэкIэр 
зри гъэлъэгъуащ. КIуэкIуэ 
Казбекрэ щIыпIэ админи-
страцэм и унафэщI                      
Саенкэ Татьянэрэ теп сэ-
лъыхьащ районым дежкIэ 
мыхьэнэшхуэ зиIэ зи чэзу 
къалэнхэм.

РЕСПУБЛИКЭМ и Iэтащ-
хьэм Ново-Ивановскэ къуа-
жэм щыгъуазэ зыщищIащ 
ныбжьыщIэ 440-м ятещIы-
хьауэ  щащI курыт еджа-
пIэм и ухуэныгъэр здынэ-
сам. Абы шхапIэ, актовэ 
зал, радио щылэжьэну, фи-
льмхэр щагъэлъэгъуэну 
пэш хэхахэр, спортзал хэты-
нущ. Школым и блок нэ-
хъыщхьэм щыгъын фIэдза-
пIэхэр, лабораторэ, еджапIэ 
классхэр, администрацэм-
рэ егъэджакIуэхэмрэ хуха-
ха пэшхэр, актовэ зал, щIэб-
лэм щIэныгъэ гуэдзэн щра-
гъэгъуэтыну кабинетхэр иIэ-
нущ. УнэщIэм пащIыхьынущ 
пэшхэр зэрагъэхуэбэну ко-

КъБР-м и Iэтащхьэ КIуэкIуэ Казбек 
вэсэмахуэ иригъэкIуэкIа пресс-конфе-
ренцым хэтащ федеральнэ, щIыналъэ, 
муниципальнэ хъыбарегъащIэ IэнатIэ 
24-м я журналистхэр. 

СЫХЬЭТИТIЫМ нэблагъэкIэ екIуэкIа 
зэ IущIэм къыщаIэтащ коронавирусым 
мы зэманым зэрыпэщIэтым, республи-
кэм и зыгъэпсэхупIэхэм зэрызрагъэу-
жьым, узыншагъэр хъумэнымкIэ Iэна-
тIэр зэрырагъэфIакIуэм, цIыхухэр хущ-
хъуэкIэ къызэрызэрагъэпэщым, мэкъу-
мэш,  инвестицэ  Iуэхухэм,  хъыбарегъащIэ 
IэнатIэхэм зэрызегъэужьыпхъэм ехьэ- 
лIа упщIэхэр. Апхуэдэуи КъБР-м и Iэтащ-
хьэр журналистхэм ядэгуэшащ, и лэжьы-
гъэм къищынэмыщIа, зыдихьэххэмкIэ, 
къару къыхэзылъхьэхэмкIэ. 

Псом япэу КIуэкIуэ Казбек къыхигъэ-
щащ республикэ унафэщIхэм я IуэхущIа-
фэмрэ щIыналъэм и жылагъуэ, полити-
кэ, экономикэ Iуэхухэр зыхуэдэмрэ 
 цIы хухэр зэпымыууэ щыгъуазэу щытын 
зэрыхуейр. 

-  Иджыпсту нэхъыбэу цIыхухэр зы-
щIэуп щIэр коронавирусым и щытыкIэм-
рэ абы пэщIэтыфыну хущхъуэр зэрыха-
лъхьэмрэщ. ХъыбарегъащIэ IэнатIэ псо-
ми фIыщIэ яхуэсщIыну сыхуейт мы Iуэ-
хум цIыхухэр зэрыхэвгъэгъуазэм щхьэ кIэ. 
Къапщтэмэ, иужьрей зэманым хэп щIы-
кIыу республикэм нэхъыбэ щыхъуащ вак-
цинэр зыхезыгъэIуахэм я бжыгъэр икIи 
ахэр нобэ цIыху мин 51-рэ 400-рэ мэхъу. 
Иужьрей тхьэмахуэм и закъуэ къапщ-
тэмэ, цIыху мини 7-м щIигъум хущхъуэр 
зыхрагъэлъхьащ. Псоми къыдгурыIуэн 
хуейщ коронавирусым дызэрыпэ щIэ-
тыфыну Iэмал нэхъыщхьэ дыдэр хущ-
хъуэр зыхэлъхьэныр зэрыарар, - жиIащ 
КIуэкIуэм.

КъБР-м и Iэтащхьэм япэу ирата уп-
щIэри зытеухуауэ щытар дохутырхэр 
иджыпсту зыпэрыт IэнатIэ мытыншыр 
къэлъытауэ, адэкIэ абыхэм я улахуэм зэ-
рыхущIагъунырщ. КъБР-м и Iэтащхьэм 
жи Iащ а Iуэхум теухуауэ иджыри унафэ 
зэ  рыщымыIэр, ауэ ар Урысей псом щы-
зэхуэдэу зэрыщытынур. 

Къэбэрдей-Балъкъэрым и зыгъэпсэху-
пIэхэм зэрызрагъэужьыну щIыкIэм теу-
хуа упщIэм жэуап щритым, республикэм 
и Iэтащхьэм къыхигъэщащ иджыпсту 
къэ рал кIуэцI туризмэм гулъытэшхуэ зэ-
рыхуащIыр, абы и щапхъэу къыхигъэ-
щащ Къэбэрдей-Балъкъэрым и Ипщэ 
Гуэл щхъуантIэхэм ягъуэта зэхъуэкIы-
ныгъэр. 

- Апхуэдэ проект гъэщIэгъуэнхэр иджы-
ри Шэрэдж, Шэджэм аузхэм щыдгъэ-
зэщIэну ди гугъэщ, - жиIащ КIуэкIуэ Каз-
бек. - Зэман гъунэгъум дызэлэжьын 
 хуейуэ къэслъытэхэм ящыщщ узынша-
гъэр щрагъэфIэкIуэж IуэхущIапIэхэм 
Нал шык къалэм зыщедгъэужьыжыныр. 
Къэбгъэлъагъуэмэ, санаторэхэмрэ хьэ-
щIэщхэмрэ ятеухуауэ Налшык къалэм 
проекти 10-м дыщелэжьыну ди мурадщ. 
Шэджэм аузым дыкъытеувыIэмэ, до-
гупсыс Башиль, Шэджэм турбазэхэм нэ-
су гъуэгу щыухуэнымрэ зэIузэпэщ щIы-
нымрэ. Шэч хэмылъу, дыхуейщ нобэ-  
рей гъащIэм къезэгъ, иджырей мар-
дэхэм тет Iуэхутхьэбзэхэр ди цIыхухэм 
ягъуэтыну.

Льготэ зиIэхэм пщIэншэу хущхъуэ 
зэрыратым гугъуехьхэр зэрыпылъми зэ-
IущIэм къыщытеувыIащ. КIуэкIуэ Казбек 
жиIащ иужьрей илъэситIым а Iуэхум 
 хухах ахъшэм хуэдитIкIэ зэрыхагъэхъуар, 
сом мелуан 400-м нэблагъэу (сом мелуа-
ни 176-уэ щытати). Абыи къищынэмы-
щIауэ, 2021 гъэм иджыри проценти 10-
кIэ а бжыгъэм хагъэхъуэну я мурадщ. 
КIуэ кIуэм дыщIигъуащ зы илъэс дэкIмэ, 
льготэ зиIэ псори хущхъуэхэмкIэ къызэ-
рагъэпэщыфу хъуну зэрыгугъэр. 

КъБР-м и Iэтащхьэр узыншагъэр 
 хъумэнымкIэ IэнатIэхэр зэрырагъэфIа-
кIуэ лэжьыгъэм щытепсэлъыхьым жиIащ 
ягъэбелджыла программэм тету Iуэху-
щIапIэ 50-м зэрелэжьынур: 13-р щIэуэ 
яухуэнущ, адрейхэр зэрагъэпэщыжы-
нущ. А Iуэхухэм сом мелард 1,2-рэ те кIуэ-
дэну хуагъэфащэ. 

- ЗэрыфщIэщи, Налшык къалэм и по-
лик линикэхэр зэгъэпэщыжыным иужь 
дихьащ, апхуэдэуи Аушыджэр къуажэм 
амбулаторэ щыухуэн щIадзащ. Мы Iуэ-
хум гулъытэшхуэ хуэтщIын хуейуэ къы-
золъытэ, федеральнэ ахъшэр ири-        
мы къумэ, республикэм и мылъкум щы-
щи хэтлъхьэу, - жиIащ республикэм и 
Iэтащ хьэм. - ЦIыху гъащIэм дежкIэ нэ-
хъыщхьэ дыдэу щыт мы IэнатIэр - узын-
шагъэр  хъумэныр - лъагапIэщIэхэм нэд-

гъэ сыпхъэщ. Псалъэм къыдэкIуэу, Нал-
шык къалэм поликлиникэщIэ щытщIы- 
ну ди мурадщ. Фызэрыщыгъуазэщи, 
иджыпсту поликлиникэ №1-м цIыху мин 
78-м щIигъу епхащ, ауэ апхуэдиз цIыхум 
IуэхущIапIэр тещIыхьауэ щыткъыми, 
 гугъуехьхэр кърокIуэ. Абы къыхэкIыу 
 къалащхьэм поликлиникэщIэр 2023  гъэм 
ирихьэлIэу цIыхухэм хьэзыр щахуэтщIы-
ну тыдоухуэ. 

Журналистхэр щIэупщIащ вакцинэр 
зэхрагъэлъхьэн хуейуэ цIыхухэм зэры-
паубыд унафэм хуэдэ ди республикэм 
щыIэнрэ-щымыIэнрэ. КIуэкIуэм жиIащ 
коронавирусым и щытыкIэр дызэрыт зэ-
маным зэрызэпIэзэрытыр икIи апхуэдэ 
Iэмалыншагъэ зэкIэ зэрыщымыIэр. 
«Москва щытыкIэр щынэгъуэщIщ: къа-
лэр инщ, цIыху куэд щызэблокI. Аращ ап-
хуэдэ унафэ ящIын хуей щIэхъуар», - 
къы хигъэщащ республикэм и Iэтащхьэм. 

Iуащхьэмахуэ районым къыщех ятIэп-
сым цIыхухэр зэрыщахъумэнымрэ Iуащ-
хьэмахуэ лъапэ зегъэужьынымрэ теу-
хуауэ республикэм къыщагъэсэбэп Iэ-
малхэми къытеувыIащ КъБР-м и Iэта-
щхьэр. 

- 2000 гъэм Тырныауз къалэм ятIэпсыр 
щыдэлъэдам щыгъуэ япэ дыдэу унафэ 
ящIауэ щытар ятIэпсым жапIэ хуау-
хуэнырт. Абы, сыщымыуэмэ, сом мелуан 
800-м нэблагъэ хухахащ. Къапщ тэмэ, 
абы и фIыгъэу къэплъытэ хъунущ 2017 
гъэм къеха ятIэпсым къалэр щы хъума 
зэрыхъуар. Абы щыгъуэми лъэмыжищ 
зэрагъэпэщыжауэ щытащ, псы хъуэр 
ягъэкъэбзэжыным теухуа лэжьыгъэ ира-
гъэкIуэкIащ. УФ-м и Прави тельствэм и 
УнафэщI Мишустин Михаил сыщыIу-
щIам дытепсэлъыхьащ ятIэпс дэлъэда-
пIэр гъэкъэбзэным ахъшэ хухэ хын зэры-
хуеймрэ уэсукхъуэм щызы хъумэ Iэмэп-
сымэхэр гъэувынымрэ. Къэб гъэ лъа-
гъуэмэ, а пщэрылъхэр мы  зэ ма ным 
зэ фIэд гъэкIащ, - къыхигъэщащ КIуэ-
кIуэм.

Туризм Iуэхур зэрырагъэфIакIуэм хы-
хьэу, КъБР-м и Iэтащхьэм жиIащ «Кавказ 
Ищхъэрэм и зыгъэпсэхупIэхэр» IуэхущIа-
пIэм 2024 гъэ пщIондэ Iуащхьэмахуэ 
 лъапэ зегъэужьыным сом мелард 14  
 хилъхьэн зэрыхуейр. Абы къызэщIеубыдэ 
кIапсэ гъуэгущIэхэр ухуэнри, бгы лыжэ 
къежэхыпIэхэм зегъэубгъунри.

ЩIыналъэм и Iэтащхьэр къытеувыIащ 
республикэм и псы Iуфэхэр емыгъэуфIе-
иным, цIыхухэр псыкIэ къызэрагъэпэ-
щыным, Къэбэрдей-Балъкъэрым спор-
тым зыщегъэужьыным теухуауэ щIап-
хъэу къилъытэм. 

КIуэкIуэ Казбек жиIащ республикэм и 
хъыбарегъащIэ IэнатIэхэм, журналист 
зэгухьэныгъэм зегъэужьынми мыхьэнэ-
шхуэ зэриIэр. «СызэреплъымкIэ, рес-
публикэм и къэрал хъыбарегъащIэ Iэ-
натIэхэм заужьын хуэдэу гулъытэ нэс яIа-
къым. Абы кърикIуаращи, и кIэм нэсу 
 зэхамыгъэкI хъыбарыщIэхэр нобэ со-
циаль нэ сетхэм куэду къралъхьэ хъуащ, - 
жиIащ абы. - Нобэ дызытелэжьыхьын 
хуейр нэтынхэр нэхъыфIу трегъэхыным, 
махуэми жэщми къриубыдэу ахэр къа-
гъэлъагъуэу щIыным, тхыгъэ къытра-
дзэхэр нэхъыбэ щIыным я закъуэкъым. 
Журналистым и лэжьыгъэм и мыхьэнэр 
къэIэтын, я гуащIэм къыпэкIуэу гъэгуш-
хуэн хуейуэ къызолъытэ, зэхьэзэхуэ зэ-
мы лIэужьыгъуэхэр къызэдгъэпэщурэ е 
саугъэт хэхахэр лэжьыгъэ гуэрхэм хухэт-
хыурэ. Журналистым и пщIэр къэтIэтмэ, 
а IэнатIэм щIэупщIи иIэнущ».

Зэрызигъэпсэху щIыкIэм, зыдихьэххэм 
теухуауэ КъБР-м и Iэтащхьэм упщIэ 
 щратым, жиIащ республикэм и щIына-
лъэхэм кIуэну зэрыфIэфIыр, ди щIы уэп -
сыр зригъэлъагъумэ е зыщIыпIэ деж зы 
пщIантIэ цIыкIу, щIы Iыхьэ гуэр, зы унащ-
хьэ зэрызэрагъэпэщыжам гу лъитэмэ, 
нэхъ зыгъэгушхуэ зэрыщымыIэр, ахэр и 
къару къигъэхъуапIэ зэрыхъур. «Унагъ-
уэмрэ республикэм и Iуэхухэмрэщ сэ си 
гъащIэр, си гукъыдэжыр къэ зы Iэтыр», - 
къыхигъэщащ абы.

И адэ КIуэкIуэ Валерэ зэрырагъапщэр 
зэ ран хуэхъумэ еупщIащ  КъБР-м и Iэтащ-
хьэм. 

- ЦIыхухэм зэхуэмыдэу къагурыIуэнкIэ 
хъунщ, ауэ мыпхуэдэу абы жэуап есты-
нут: си адэм сызыхуигъэIущахэм я фIы-
гъэщ жэуаплыныгъэ зыпылъ мы къулы-
къум нобэ сызэрыпэрытыр. Аращ си 
 лъахэр фIыуэ слъагъуу сезыгъэсар, 
аращ цIыхухэм пщIэ яхуэщIынымрэ ядэ-
Iэпыкъунымрэ сыхуэзыгъэIущар. Абы 
къы хэкIыу, срипагэу аращ си адэм зы-
гуэркIэ срагъапщэмэ, - жиIащ КIуэкIуэм.

БАГЪЭТЫР Луизэ.

ООН-м къэрал къулыкъу 
щыщIэным и дунейпсо ма-
хуэщ

Дунейпсо Олимп махуэщ. 
1894 гъэм Париж щекIуэкIа 
конгрессым, Пьер де Кубер-
тен и жэрдэмкIэ, унафэ къы-
щащтащ Дунейпсо Олимп 
комитет къызэгъэпэщыным 
теухуауэ, илъэсиплI къэс зэ 
Олимп джэгухэр ирагъэ кIуэ-
кIынуи траухуэжащ. 

Фызабэхэм я дунейпсо 
махуэщ

Къэзахъстаным и поли-
цэм и махуэщ

Молдавием и къэрал 
щхьэ хуитыныгъэм и ма-
хуэщ. 1990 гъэм Молдавие 
ССР-м и Совет Нэхъыщхьэм 
къищтащ республикэм и су-
веренитетым теухуа деклара-
цэр.

Эстонием щагъэлъапIэ я 
ТекIуэныгъэм и махуэр. 1919 
гъэм мэкъуауэгъуэм и 23-м 
эстон армэм Вынну къалэм 
деж щызэтрикъутащ Латви-
ем и къалащхьэ Ригэ зыу-
быдауэ Эстонием къебгъэ-

Къэбэрдей-Балъкъэр Республикэм и
Правительствэр 2020 гъэм зэрылэжьам
кърикIуахэм ятеухуа отчётым и IуэхукIэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Конституцэм и 
100-нэ статьям и япэ Iыхьэм и «г-2» пунктым тету, Къэ-
бэрдей-Балъкъэр Республикэм и Правительствэр 
2020 гъэм зэрылэжьам кърикIуахэм ятеухуауэ Къэбэр-
дей-Балъкъэр Республикэм и Iэтащхьэм къигъэхьа от-
чётым хэплъауэ, Къэбэрдей-Балъкъэр Республикэм и 
Парламентым унафэ ещI:

Къэбэрдей-Балъкъэр Республикэм и Правительст-
вэр 2020 гъэм зэрылэжьам кърикIуахэм ятеухуа от-
чётыр къэлъытэн.

Къэбэрдей-Балъкъэр Республикэм
и Парламентым и УнафэщI     ЕГОРОВЭ Татьянэ

Налшык къалэ
2021 гъэм мэкъуауэгъуэм 17-м
№326-П-П

Iуэху  ублахэри 
мурадхэри  куэдщ

КъБР-м и Iэтащхьэ КIуэкIуэ Казбек щыIащ 
Май щIыналъэм и социальнэ IуэхущIапIэхэм

тельнэ щхьэхуэ, трансфор-
матор подстанц, къимы-
дэкIэ, дагъэкIэ лажьэ, ток 
къэзыт Iэмэпсыми, футбол 
губгъуэ зыхэт стадионрэ 
баскетбол джэгупIэри иIэ-

нущ. Мы зэманым ирихьэ-
лIэу зэфIагъэкIащ лэжьы-
гъэ нэхъыщхьэхэр. Япэ къа-
тым и пэш кIуэцIхэр зе-
хьэным яужь итщ, 
унэ лъащIэхэр зэпкъралъ хьэ.

ЩIыналъэ сымаджэщ нэ-
хъыщхьэм къепха полик-
линикэм КIуэкIуэ Казбек 
къы щипщытащ вакцинэр 
цIыхухэм щыхаIу щIыпIэм и 
лэжьэкIэр, мастэр зыхезы-

гъэлъхьэну абы екIуэлIахэм 
епсэлъащ. Медицинэ лэ-
жьакIуэхэм зэрыжаIамкIэ, 
иужьрей махуэхэм нэхъыбэ 
хъуащ мастэр зыхезыгъэлъ-
хьэну къахуэкIуэхэм я бжы-
гъэр. Сымаджэщым и до-
хутыр нэхъыщхьэ Сэралъп 
Тимур и гугъу ищIащ Iуэху-
щIапIэм и лэжьыгъэр зэ-
рызэтеухуа щIыкIэм, са- 
бийхэм я узыншагъэм 
щыкIэ лъыплъ къудамэр 
 къы зыхуэтыншэу зэры зэ- 
ра гъэпэщыжым. Абы мы 
гъэм и мэлыжьыхьым щIа -
дзащ. Унэм и зэхуэдитIым 
лэжьыгъэхэр и кIэм щы-
нэблэгъащ, адрейр зэкIэ 
мэ лажьэ, къахуэкIуэ цIы ху-
хэм медицинэ Iуэхутхьэб-
зэхэр хуащIэ. Унэ щIыбыр 
зэрахьащ, бжэ-щхьэгъуб-
жэхэр, лъэгухэр зэрахъуэ-
кIащ. Сабийхэм я узынша-
гъэм щыкIэлъыплъ къуда-
мэм и регистратурэр «Бе-
режливая поликлиника» 
мардэм тету лэжьэн хуэдэу 
къызэIуахыжынущ. 2024 
гъэм ирихьэлIэу Октябрьс-
кэ къуажэм щаухуэнущ 
 фельдшер-акушер пунк ты-
щIэ, апхуэдэуи Котляревскэ 
станицэм дэт амбулаторэр 
къызыхуэтыншэу зыхуей 
хуа гъэзэнущ.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

Вакцинэр цIыхухэм 
яхэлъхьэным хуэунэтIа 
лэжьыгъэр щIохуабжьэ

Къэбэрдей-Балъкъэр Республикэм и Iэтащхьэм и 
деж Терроризмэмрэ экстремизмэмрэ япыщIа 

Iуэхухэм къыхэкIыну тезыухуа цIыхухэм мамыр 
гъащIэм хэгъэзэгъэжын папщIэ ядэIэпыкъунымкIэ 

щыIэ комиссэм, Къэбэрдей-Балъкъэр Республи-
кэм и Iэтащхьэм 2016 гъэм мэлыжьыхьым и 21-м 

кыдигъэкIа Указ №43-УГ-мкIэ къищтам 
 зэхъуэкIыныъгэхэр хэлъхьэным и IуэхукIэ

Къэбэрдей-Балъкъэр Республикэм
и Iэтащхьэм и Указ

1. Къэбэрдей-Балъкъэр Республикэм и Iэтащхьэм и 
деж Терроризмэмрэ экстремизмэмрэ япыщIа Iуэху-
хэм къыхэкIыну тезыухуа цIыхухэм мамыр гъащIэм хэ-
гъэзэгъэжын папщIэ ядэIэпыкъунымкIэ щыIэ комис-
сэм, «Къэбэрдей-Балъкъэр Республикэм и Iэтащхьэм 
Къэбэрдей-Балъкъэр Республикэм и Iэтащхьэм и деж 
Терроризмэмрэ экстремизмэмрэ япыщIа Iуэхухэм 
къыхэкIыну тезыухуа цIыхухэм мамыр гъащIэм хэгъэ-
зэгъэжын папщIэ ядэIэпыкъунымкIэ щыIэ комиссэм 
хэтхэр къэщтэным теухуауэ» Къэбэрдей-Балъкъэр 
Республикэм и Iэтащхьэм 2016 гъэм мэлыжьыхьым и 
21-м къыдигъэкIа Указ №43-УГ-мкIэ къищтам, зэхъуэ-
кIыныгъэхэр хэлъхьэн икIи, Чэлимэт Р. А. къыхэгъэкIы-
жауэ, а Комиссэм хэгъэхьэн Михайлюк Д. Л. - Урысей 
Федерацэм ШынагъуэншагъэмкIэ и федеральнэ 
 къулыкъущIапIэм и управленэу Къэбэрдей-Балъкъэр 
Республикэм щыIэм и къудамэм и унафэщIыр (зэгу-
рыIуауэ).

2. Мы Указым къару егъуэт Iэ щыщIэздза махуэм 
щегъэжьауэ.

 Къэбэрдей-Балъкъэр Республикэм
 и Iэтащхьэ                             КIУЭКIУЭ Казбек
Налшык къалэ
2021 гъэм мэкъуауэгъуэм и 7-м
№61-УГ

2021 гъэм Къэбэрдей-Балъкъэр Республикэм щыIэ 
уней лъапсэхэм щагъэкIа пхъэщхьэмыщхьэмрэ 

продукцэмрэ щэным къыпэкIуа уасэм тещIыхьауэ 
хэхъуэ къабзэм и мардэхэр къэщтэным и IуэхукIэ

Къэбэрдей-Балъкъэр Республикэм 
и Правительствэм и  Унафэ

2021 гъэм мэкъуауэгъуэм и 15-м     Налшык къалэ 
№130-ПП

«ХуэмыщIауэ къалъытэн икIи къэрал социальнэ дэ-
Iэпыкъуныгъэ иратын папщIэ унагъуэм ис дэтхэнэ зы-
ми е зи закъуэу псэу цIыхум ятещIыхьауэ ику иту 
 къаIэрыхьэ хэхъуэр къызэрабж щIыкIэм и IуэхукIэ» 
2003 гъэм мэлыжьыхьым 5-м къащта Федеральнэ за-
кон №44-ФЗ-м и 11-нэ статьям тету икIи уней лъапсэ  
зезыхьэ унагъуэхэм ипэжыпIэкIэ къыIэрыхьэ хэхъуэр 
тэмэму къэлъытэн мурадкIэ Къэбэрдей-Балъкъэр 
Республикэм и Правительствэм унафэ ещI:

2021 гъэм Къэбэрдей-Балъкъэр Республикэм щыIэ 
уней лъапсэхэм щагъэкIа пхъэщхьэмыщхьэмрэ про-
дукцэмрэ щэным къыпэкIуа уасэм тещIыхьауэ хэхъуэ 
къабзэм и мардэхэр къэщтэн мы унафэм и гуэдзэным 
зэритым хуэдэу.

Къэбэрдей-Балъкъэр Республикэм и
Правительствэм и УнафэщI          МУСУКОВ Алий

рыкIуэ нэмыцэдзэр.
1860 гъэм США-м и щэху-

рылажьэ IуэхущIапIэр къы зэ-
ра гъэпэщащ.

1868 гъэм зэрыбкIэ 
зэрытра дзэ машинкэр къа-
гупсысащ.

1930 гъэм Москва къыщы-
зэ рагъэпэщащ Урысейм щIэ-
ныгъэхэмкIэ и академием 
экономикэмкIэ и институтыр.

1934 гъэм Кремлым щагъэ-
лъэпIащ лIыхъужьхэр. Лени-
ным и орденымрэ «Совет 
Сою зым и лIыхъужь» цIэ 
 лъапIэр къэралым щыяпэу 
 къы  зэ рыфIащым теухуа тхы-
лъым рэ иратыжащ кхъухь-
лъатэ зехуэ Ляпидевский Ва-
силий. Апхуэдэуи «лIыхъужь» 
цIэр зы фIащахэу Молоков 
Василий, Каманин Николай, 
Леваневский Сигизмунд, Во-
допьянов Михаил сымэ, нэ-
гъуэщIхэри ягъэлъэпIат а ма-
хуэм.

1941 гъэм, зауэм и етIуанэ 
махуэм, Къэсейхьэблэ щыщ 
ТхьэмытлIокъуэ Хьэсэн Къу-
хьэпIэ Украинэм и къэрал 
 гъунапкъэр ихъумэу лIыгъэ 
хэлъу и гъащIэр итащ: грана-
тэхэр щIэпхауэ фашист тан-
кым зыщIидзэри, ар икъу-

тащ, езыри хэкIуэдащ.
1944 гъэм советыдзэхэм 

щIа дзащ Белоруссием и 
щIы налъэр фашистхэм къа-
нэ щымыIэу къаIэщIэгъэ кIы-
жыным теухуа, «Багратион» 
зыфIаща ебгъэрыкIуэны-
гъэм.

2016 гъэм Инджылызым 
референдум щекIуэкIащ икIи 
абы кърикIуахэм япкъ иткIэ 
унафэ къащтащ къэралыр 
Европэ Зэгухьэныгъэм къы-
зэрыхэкIыжым теухуауэ.

Урыс усакIуэ, зэдзэкIакIуэ, 
литературэдж, Нобель и сау-
гъэтыр хуэфащэу ягъэлъэ-
гъуахэм ящыщ Ахматовэ (Го-
ренкэ) Аннэ къызэралъхурэ 
илъэси 132-рэ ирокъу.

Парт, къэрал лэжьакIуэ, 
хьэ рычэтыщIэ, псапащIэ, 
КъШР-м гипс къыщыщIагъэ-
кIыу щыIэ заводым и уна-
фэщI Аргун Олег и ныбжьыр 
илъэс 71-рэ ирокъу.

КъБР-м щIыхь зиIэ и ар-
тист, КъБР-м и Къэрал сау-
гъэ тым и лауреат КIэмыр-
гуей Валентин и ныбжьыр 

илъэс 69-рэ ирокъу.
«ВиД» телекомпанием и 

президент, «Взгляд» нэты-
ным и къызэгъэпэщакIуэхэм 
яхэта Любимов Александр и 
ныбжьыр илъэс 59-рэ  ирокъу.

Урысей уэрэджыIакIуэ, 
 УФ-м щIыхь зиIэ и артист, 
Шэшэн Республикэм и 
цIыхубэ артист Меладзе Ва-
лерий и ныбжьыр илъэс 56-
рэ ирокъу. 

Франджым щыщ футбо-
лист цIэрыIуэ, Мадрид и 
 «Реал» клубым и тренер нэ-
хъыщхьэу щыта Зидан Зи-
недин и ныбжьыр илъэс 49-
рэ ирокъу.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 30 - 31-
рэ, жэщым градус 19 - 21-рэ 
щыхъунущ.

Ди индексыр П 5894

«Адыгэ  псалъэр»  
къезыгъэхьхэм  папщIэ

«Адыгэ псалъэ» газетыр зыIэрыхьэну 
хуейхэм хъыбар фыдогъащIэ - бадзэуэ-
гъуэм (ию лым) къыщыщIэдзауэ ар къев-
гъэхьын папщIэ Iэ щыщIэвдз хъунущ 
 Урысей пощ тым и дэтхэнэ IуэхущIапIэ ми.

Мази 6-м «Адыгэ пса лъэ» газетым и 
 уасэр сом 698-рэщ.

Пресс-конференцхэр

ПщIэ зыхуэтщI ди 
щIэджыкIакIуэхэ!

2021 гъэм и етIуа-
нэ илъэс ныкъуэм 
цIыху хэм яIэ ры-
хьэну газетхэмрэ 
журналхэмрэ Iэ 
щы щIадз зэманыр 
йокIуэкI. 

Прохладнэ къалэм и Ипщэ паркыр куэд 
щIауэ егъэдахэ «Шахматист» фIэщыгъэр 
зезыхьэ скульптурэ композицэ гъэщIэ-
гъуэным: гъущIым къыхэщIыкIа те-
тIысхьэпIэм IитIэлъитIэу тесщ жьы хуе-
гъэзэкI хъуа цIыхухъур.

АР хэгупсысыхьыпауэ хуоплъых и па-
щхьэм къит шахмат пхъэ узэдам. Ар хэт 
тращIыкIами, дапщэщ лъандэрэ щытми 
цIыхухэм хуаIуэхужышхуэ щыIэкъым. Псом 
ящхьэращи, а щIыпIэм къалэдэсхэр зыIэ-
пешэ, гупсэхугъуэ гуэр дэтхэнэми щигъуэт 
хуэдэ.

Скульптурэм сэкъат щхьэхуэхэр зэри-
гъуэтрэ куэд щIат. ЗэманкIэ «Шахма-
тистыр» бзэхащ-зэрагъэпэщыжу арат. Мы 
махуэхэм ар и пIэм къихутэжащ, дахащэу 
къагъэ щIэрэщIэжауэ. Реставрацэ лэжьы-
гъэр хъарзынэу къайхъулIащ.

ШЭРЭДЖ  Дисэ.

Фэеплъ лъагъугъуафIэ

УсакIуэ Мыкъуэжь Анатолэ 
Хьэ балэ и къуэр Советскэ 
(иджы Шэрэдж) районым 
хыхьэ Аушыджэр къуажэм 
1956 гъэм мэкъуауэгъуэм и 
 21-м къыщалъхуащ. 1973 гъэм 
къуажэ школыр, 1978 гъэм 
Къэбэрдей-Балъкъэр къэ рал 
уни верси тетым и филологие 
фа куль тетыр къиухащ. 1979 - 
1995 гъэхэм «Адыгэ псалъэ» 
газетым корреспонденту, 1995 
- 2013 гъэхэм «Эль брус» тхылъ 
тедзапIэм художественнэ 
 литературэмкIэ  редактору, 
адыгэ литературэмкIэ редак-
цэм и унафэщIу щы лэжьащ. 
Мы зэманым «Iуащ хьэмахуэ» 
журналым и редактор нэ-
хъыщхьэщ.

Мыкъуэжьым и Iэдакъэ къы-
щIэкIащ адыгэ литературэм 
хэлъхьэныгъэ нэс хуэхъуа 
 тхыгъэ купщIафIэ куэд. 1985 
гъэм дунейм къытехьащ 
 «Жьэгу пащхьэ» зыфIища и 
япэ тхылъыр. Абы къы кIэ-
лъыкIуащ «Къалэ жыжьэ», 
«Дунеижь», «Адэжь щIэин», 
«Маринэ», «Лъэхъэнэ», «Къэ-
рэгъул бжыхь» тхылъхэр. 2016 
гъэм «Эльбрус» тхылъ тедза-

пIэм зы том хъууэ къы щы-
дэкIащ и усэ нэхъыфIхэр щы-
зэхуэхьэса «Си лIэщIыгъуэр» 
тхылъыр.

Мыкъуэжьыр 1987 гъэ лъан-
дэрэ Урысейм и Журналистхэм 
я зэгухьэныгъэм, 1991 гъэ 
 лъандэрэ Урысейм и ТхакIуэ-
хэм я зэгухьэныгъэм хэтщ.      
Абы къыхуагъэфэщащ Къэ-
бэрдей-Балъкъэр Республикэм 
и ЩIыхь тхылъыр, Урысейм и 
Журналистхэм я зэгухьэны-
гъэм и дипломыр.

Мыкъуэжь Анатолэ и усы-
гъэм тетхыхьащ ди республи-
кэм и тхакIуэ, критик цIэры-
Iуэхэу Тхьэгъэзит Зубер, Къа-
гъырмэс Борис, Бещтокъуэ 
Хьэбас, IутIыж Борис, Къэр-
мокъуэ Хьэмид, Къэжэр Хьэ-
мид, Гъут Iэдэм, ТIымыжь 
 Хьэ мыщэ, Хьэвжокъуэ Люд-
милэ сымэ. Псори зэхэту 
усакIуэм и гъащIэмрэ и гуа-
щIэмрэ теу хуауэ тхыгъэ 80-м 
щIигъу дунейм къытехьащ. 
Абыхэм къы зэрыха гъэ бел-
джы лыкIащи, «ди лъэхъэнэм и 
фIи и Iеи IупщIу къызэрыщ 
 гъуджэщ» Мыкъуэжьым и 
 IэдакъэщIэкIхэр.

Нобэ ди литературэм хуэлажьэ 
усакIуэхэм уахэплъэмэ, Мыкъуэжь 
Анатолэ бжьыпэр зыIыгъхэм ящыщ 
зыщ и IэдакъэщIэкIхэм яхэлъ гуп-
сысэм и кууагъкIэ, ар къызэриIуатэ 
IэзагъкIэ. ГъэщIэгъуэныракъэ, абы 
япэ дыдэу дунейм къытригъэхьа-
хэри, «мыр гъащIэм фIыуэ хэ-
зыщIыкI, абы куууэ пхрыплъыф, 
акъыл тIыса зиIэ цIыхущ зыхуэт-
хьынур» жыуагъэIэу гъэпсащ.

МЫКЪУЭЖЬЫМ и гугъу щащIкIэ, и 
усэхэр нэщхъеирилэу жызыIэ щыIэщ. 
Апхуэдафэ щIраплъыр, сэ сызэригу-
гъэмкIэ, ахэр нэхъыбэу зытеухуа те-
мэрщ - псом япэу усакIуэм псэхупIэ 
къе зымытыр ди гъащIэм хилъагъуэ 
мы хъумыщIагъэхэрщ, абы куэдрэ 
Iейр  фIым и гущIыIу зэрыщыхъу-
фырщ, къуаншэр захуэм зэрыщы-
текIуэфырщ, напэм япэ мылъкур 
 зэ рыщрагъэщырщ - а псор щып-
лъагъу кIэ, дауи, нэжэгужагъэ къып-
халъ хьэр къым. Абыхэм Мыкъуэжьыр 
щIы тепсэлъыхьыр тхьэусыхэн къудей 
 папщIэкъым - ар къоув зи жагъуэ 
ящIа хэм я къыщхьэщыжакIуэу, за-
хуагъэм, гущIэгъум, цIыхугъэ нэсым я 
джакIуэу. Езы усакIуэм и псалъэкIэ 
жыпIэмэ, «Ем езэуэныр си натIэу / Сы-
къытехьащ мы дунейм. / Згъэбзэнущ 
усэр, маисэу, - / Срауэчылщ сэ цIыху 
хейм». Абы и хъуэпсапIэр дунейр сыт-
кIи зэтес хъужауэ илъагъунырщ. А 
гупсысэр философие куу зыхэлъ мы 
сатырхэм къаIуатэ:

СыгуфIэщэну сыхуейщи,
Аращ сэ сыщIэнэщхъейр.

Пафос егъэлея хэмылъу, зэ еплъы-
гъуэкIэ псэлъэкIэ къызэрыгуэкIыу 
къыпщыхъу къэIуэтэкIэкIэ щIэ джы-
кIакIуэ дэтхэнэми и гущIэм зэ-
рыдыхьэфын, ахэр и лъэныкъуэ къы-
зэрищIыфын бзэрэ Iэмалымрэ зэ-
ригъэпэщащ усакIуэм икIи ар иджып-
сту шэчыншэу «граждан поэзие» 
жы хуаIэмкIэ ди литературэм щыпа-
шэщ.

Мыкъуэжьым бзэ къулей зэ ры-
Iурылъым нэхъапэIуэкIэ тIэкIу и гугъу 
сщIауэ щытащ. Мыр щхьэхуэу зы-
тепсэлъыхьын хуей темэшхуэщ. Езым 
зэритхщи, «псалъэ дыгъэлхэм яхэп-
лъыхьурэ, зы налкъут къахе гъуатэ». 
Анэдэлъхубзэр Анатолэ деж кIэ зы-
хуэбгъадэ хъун щымыIэу, хуэсакъы-
пэу хъумэн хуей лъапIэ ныгъэ инщ:

Си бзэм сэрэ дызэтIолъхуэныкъуэу
Зы адыгэ анэ дыкъилъхуащ...
Здэнукъым сыкъэзылъхуар хаутэу, 
Здэнукъым хаутэу къыздалъхуар!

Зэгуэр Мыкъуэжьым итхыгъащ     
«сэ хамэ гуауэр си гущIэм йожалIэ, 
ещхьу сысейм» жиIэри. Ар, зэ-
рыжытIащи, и усэхэми наIуэу къы-
хощ. Ауэ псом хуэ мыдэжу усакIуэм и 
гурыщIэр къригъэIуэтащ къеуэлIа 
 гуауэм - зи гугъу сщIыр игъуэ нэмысу 
дунейм ехыжа и щхьэгъусэм теухуа 
поэмэрщ. 

Абы щыщ зы усэ - «Мылъкури 
щIыхьри...» жыхуиIэр - Мыкъуэжьым 
итхауэ щытащ хьэщыкъ зыхуэхъуа 
пщащэр щхьэгъусэ хуэхъуным зы 
мазэ иIэжу. Мыпхуэдэ сатырхэмкIэ 
иухырт а усэр: 

Мылъкури щIыхьри
ЩхьэгъэпцIэжщи, псэр
Зыхуэныкъуэ псэ фIэкIа
ЩымыIэ... 
Нобэ къэскIэ, 
СфIигъэдийуэ псэр, 
Уэ узмыгъуэтыжу
Схудеху щIыIэ...

ПсэкIэ къыпэгъунэгъу цIыхур пасэу 
зэрыIэщIэкIынкIэ хъунур гурыгъуазэу 
зыхэзыщIарщ, дауи, апхуэдэу жы зы-
Iэфынур.

Хьэмэрэ зэпсэгъуитI зэфIэкIуэдам я 
къекIуэкIыкIар «Жэнэтбзу уи хадэм зэ 
къэмылъэтам...» усэм нэхърэ нэхъ 
 дахэу, нэхъ гукъинэжу, абы щыгъуэми 
адыгэ хабзэм уезымыгъэбакъуэ щIа-
гъыбзэ щIэлъу пхуэгъэпсыну пIэрэ! 
ЖытIам и щыхьэту къэтхьынщ а усэм 
щыщ зы пычыгъуэ:

Жэнэтбзу уи хадэм
Зэ къэмылъэтам,
Уащымыщ Тхьэ лъапIэр
НасыпкIэ зэтам...

Си жыг хадэр жыжьэт, - 
Дауэ къэбгъуэта?
Зэрыгъужым хадэр
Хэт гу лъыуигъэта?..

Уи бзэ IэфIым жыгхэр
Къыдэгъэгъэжат.
ХэгъукIа нэгъунэ
Гулъ къыдидзыжат...

Си жыг хадэм абгъуэ
ЩыпщIу къыщысщIам,

Дыгъэ бзийр хъыринэу,
Уэгум сыщещIат.

Жьыбгъэ Iэл гъатхэкуу
Дэнэ къытхуиукIт?
Щызэридзэм абгъуэр
Си фэр пыхьэ-пыкIт.

Шыр цIыкIуитIыр къанэу
Укъыщехуэхам,
КъысфIэщIати къуршхэр
Си плIэм къыдэхуа...

Си псалъэм и кIэ къизгъэхуащ зыми 
хэзмылъхьэу нэхъыфI дыдэу слъагъу 
усэр - «Гущэкъу уэрэдыр». Сэ сызэреп-
лъымкIэ, мы усэм фIэкIа имыусами, 
Анатолэ и цIэр ди литературэм 
къыхэнэнт. Си фIэщ хъуркъым мыбы 
зэ къеджам е уэрэду абы едэIуам ар 
зэгуэр щыгъупщэну, тобэ ирехъуи, 
дэтхэнэ зы адыгэми гукIэ ещIэ мы 
 сатыр дахащэхэр:

Мазэ тхьэгъу лъэныкъуэр
Къыпхуэслъыхъуэжынщ,
Вагъуэ щыгъэ цIыкIухэр
Къыпхуэсщыпыжынщ.

Апхуэдиз гумащIагъэрэ лъагъуны-
гъэрэ быным, сабийм хуэгъэзауэ зы-
хэлъ, апхуэдэу екIуу гъэпса адыгэб-
зэкIи урысыбзэкIи щыIэу сэ сыщы-
гъуа зэкъым.

Хэти гушыIэу, хэти и фIэщу «усакIуэ 
нэсхэр куэдрэ псэукъым, Пушкинми 
Лермонтовми я гъащIэр кIэщIт, ауэ 
урыс литературэм и классик хъуа-
хэщ» жаIэу зэхыбох. Мыбыхэм нэ-
гъуэщI къэралхэм щыщхэр, уеблэмэ 
адыгэ гуэрхэм я цIэри щыщIагъу 
щыIэщ. «Ныбжьыр хэкIуэтэху, талан-
тым кIэ реч, цIыхум и щIэщыгъуэр 
 йокI, адэкIэ жиIэн имыIэжу къонэ», - 
аращ абы  кърагъэкIыр. Сэ ап хуэ-
дэхэм акъы лэгъу садэхъуфыну -
къым. И ныбжьыр хэ хъуэху, и твор-
чествэм зиужь зэпыту гъащIэшхуэ 
зиIа тхакIуэ, усакIуэ дапщэ ухуей?! 
Жыжьэ дыщымылъыхъуэу, дэ диIэ-
къэ КIыщокъуэ Алим! Си ныбжьэгъу 
нэхъыфIхэм ящыщ Мы къуэжь Анато-
лэ сохъуэхъу псэунми усэнми яхуиIэ 
гукъыдэжыр хэхъуэ фIэкIа нэхъ 
 кIащхъэ мыхъуу гъащIафIэ хъуну, 
езыр псэууэ адыгэ ли тературэм и 
классикыу къалъытэну.

БИЩIО Борис,
филологие щIэныгъэхэм я доктор.

Мыкъуэжь Анатолэ и усыгъэхэм хэтщ гъащIэр 
гурыфIыгъуэ зэфэзэщу цIыхум къыщыщыхъу ныб-
жьым щита илъэсхэм итхахэр. Ахэр щIалэгъуэм и 
 нурхэмкIэ гъэнщIащ. Пэжыныгъэ нэсым, лъагъуныгъэ 
къабзэм, гурыщIэ IэфIым хуэусэ тхыгъэхэщ.

ЕТIУАНЭ гупу Мыкъуэжьым и усыгъэхэм къахэб-
гъэщхьэхукI хъунущ, и IуплъапIэ дахэм блишу, и плIа-
нэпэхэм щекIуэкIхэри гъащIэм къыхузэIуихыу щIидза 
нэужь, усакIуэм итхахэр. Абыхэм ухагъэгупсысыхь, узыгъэ-
гуфIэхэм нэмыщI, уригумэщI хъуну гъащIэм куэд дыдэ 
зэрыхэтыр нэрылъагъу къыпщащI. Зэм-зэми  уогупсыс: 
«Ярэби, дидактикэр, жьэ нахуэ жыIэкIэр нэхъ мэщIамэ, 
мынэхъыфIу пIэрэт?» Уэр-уэрурэ жэуапи зотыж: «Хьэуэ, 
апхуэдэ жыIэкIэхэмрэ апхуэдэ Iуэху еп лъыкIэхэмрэ ауэ сыт-
ми къежьэркъым. ГъащIэм и щытыкIэм литературэр 
зэрыпэджэж нэщэнэу аращ апхуэдэхэр. Щхьэтечу жыIэн 
хуейхэр щымащIэ езыр мы ди гъащIэм? Зыгуэрхэм я деж-
кIэ гъащIэу, нэгъуэщIхэм я дежкIэ мащэм?..»

Мыкъуэжьым и усыгъэм IупщIу хэплъагъуэ ещанэ 
 лъагапIэщ «философие лирикэкIэ» узэджэ хъуну усыгъэ 
гупыр. Псом ящхьэращи, хамэщIэплъ лъагъуэкIэ хуэ-
мыкIуэу, езым гурэ псэкIэ хишыжа лъагъуэм тету а ещанэ 
лъагапIэм зэрыхуэкIуар IупщI къыпщащI Мыкъуэжь Толэ           
и усэ зи гугъу тщIыхэм... ГъащIэм зыри пщIэншэу къузэ-
римытым и щыхьэтщ мы къыжытIэнур: абы и нэщIэбжьэ ин 
щилъэгъуа, и гъэунэхупIэ гугъу дыдэм  къыщихута гъэхэ-
рауэ къысщохъу Мыкъуэжьым и философие лирикэм нэхъ 
зыщиубгъуар.

IУТIЫЖ Борис,
Къэбэрдей-Балъкъэрым и цIыхубэ тхакIуэ.

2006 гъэ

Адыгэ усыгъэм и жьан-
тIэр зыгъэбжьыфIэ уса-
кIуэхэм ящыщщ Мы-
къуэжь Анатолэ. Абы шэч 
къытепхьэркъым, уса-
кIуэм и къалэмыпэм къы-
щIэкIа тхылъхэм щы-
гъуазэ уахуэхъуа нэужь. 

МЫКЪУЭЖЬЫМ и дэт-
хэнэ псалъэри усэ сатырри 

Иужьрей илъэс тIощIым ди къэра -
лым къыщекIуэкIам, къыщыхъуам сы-
щегупсыскIэ, сигу къихьэжу зы усэфI 
гуэр хэтщ ди нобэрей усыгъэм. «Ди 
 кхъухьыр» - аращ усэм фIэщыгъэ хуи-
щIар ар зи IэдакъэщIэкI Мыкъуэжь 
 Анатолэ. 

ГОРБАЧЁВЫМ и перестройкэмрэ Ель-
циным и революцэмрэ цIыхубэр «зэра-
гъэуна насыпым» мыгъуагъэу хэлъымрэ 
ткIыбжьу щIэлъымрэ мы усэм нэхърэ 
 нэхъыфIу къэзыIуатэ тхыгъэ (ди литера-
турэм хэту) сэ сыщыгъуазэкъым. Мис абы 
щыщ пычыгъуэ:

Толъкъунхэр зэрыхуейуэ ирикъухьу,
ЕзыхьэкIыну зи гугъа ди кхъухьыр,
Иджы тенджызым къызыхидзыжауэ,
И Iуфэм Iулъкъэ зэтещэхэжауэ…

Дапщэщ ди дыгъэр пшэхэм
къыкъуэкIыжу,

А псыхьэлъахуэр щигъэгъущыжынур?
А псыхьэлъахуэм кхъухь

къыхэтщIыкIыжу
Тенджызым тетхэм

дащыщIыхьэжынур?!

«Гражданственность - талант не лёг-
кий», - жиIэгъащ урыс усакIуэ гуэрым. А 
«гражданственностыр» - цIыхубэм, къэ-
ралым я Iуэху зытетым уи гур хуэмыгъуэу, 
ар уи творчествэми къыпкърыщу усэ 
 птхыныр - икъукIэ гугъущ. Абы щыгъуэми 
политикэмкIэ, риторикэ жыхуаIэмкIэ 
 уримыхьэкIыу.

Мы къэсхьа усэр зы метафорэшхуэ 
 къуэпсыбэу зэрыIыгъщи, абы хэткIухьауэ 
(къыхэмыщу) тхыди, экономики, уеблэмэ 
социологие гуэри хэлъщ. Нэхъ кIэщIу 
жыпIэмэ, совет империер зэрызэхэ щэ-
щамрэ абы и хьэлъэр зи плIэм дэхуауэ 
 ноби зыкъэзымыIэтыжыф цIыхубэмрэ 
ятеухуа мы усэ кIэщIыр и псэмкIи, и 
 къуэпсхэмкIи зыщыщыр «лирикэ» жы-
хуаIэжыр аращ. АбыкIэ фIыщIэр зейри 
 сатырхэм яхэлъ гууз-лыузымрэ едзы гъуэ-
хэм я шэрыуагъэмрэщ.

ЦIыхубэм, лей зытехьэм, дэкъузам 
къыщыжыныр адыгэ усыгъэм къыдэгъуэ-

гурыкIуэ хабзэщ. Апхуэдэ къыщыжакIуэ, 
гущIэгъулы къалэныр зыIэт усэхэр я ма-
щIэкъым Агънокъуэ Лаши, ПащIэ Бэч-
мырзи, ЩоджэнцIыкIу Алии. Нобэрей ди 
литературэм а хабзэр Анатолэ хуэдэу 
щызыукъуэдииф къэгъуэтыгъуафIэкъым.

Мыкъуэжьыр поэзием хуэпэжу, и псэм-
рэ и гупсысэмрэ хуитыжу дунейм тет 
цIыхущ. ИкIи, шэч зыхэмылъыжращи, 
абыхэм уахэцIантхъуэу, уахэпщэфIыхьу 
къыпхуидэнукъым. НэгъуэщI хэтыкIэкIи 
нобэрей дунейм талант щыпхуэхъумэ-
нукъым. А нобэрей дунейкIэ дызэджэм и 
хьэуар Мыкъуэжьым хуэдэу куууэ езы-
шэхыфауэ ди литературэм хэтри за-
къуэтIакъуэщ. Ар тIэкIу кууIуэу иришэхыу 
усакIуэм и псэм къытемыхьэлъауэ пIэрэ 
жозыгъэIэ едзыгъуэхэри и мащIэкъым 
Анатолэ.

«Гугъэр адэжь щIэинщ» псалъэжьым 
пэджэж сатыр куэд ущрохьэлIэ Мыкъуэ-
жьым и тхыгъэхэм.

Гукъеуэу пхузиIэнщ сыпсэухункIэ,
Апхуэдэу, гъащIэ, сыт къыщIызэпщIар:
Си гугъэр пIэту уафэм нэсыхункIэ,
Стемыту дамэ щхьэ сыкъэбгъэщIа?!

ЦIыху мин Iэджэм игъащIэ лъандэрэ 
къадэгъуэгурыкIуэ хъуэпсапIэщ ар. Мып-
хуэдэ усэ къабзабзэ абы къыхэ зы щIы-
кIыфри  усакIуэфIхэм  я  псэ  хэIэтыкIарщ.

Гугъэм, хъуэпсапIэм я закъуэкъым уса-
кIуэм и тхыгъэхэм къыхэтэджыкI лири-
ческэ персонажым и псэм и щIэгъэ-
къуэныр. Абы и дежкIэ щIэгъэкъуэныш-
хуэщ лъагъуныгъэ къабзэр, пэжыр.

Нобэрей цIыхубэм ди гугъуехьыр, гъа-
щIэ зэIумыбзыр зыгъэв, ираудыхам, Iы-
хьэншэ ящIам я щхьэщыжакIуэу псэкIэ, 
усэкIэ иувыкI, лъагъуныгъэ къабзэм хуэ-
фэщэн уэрэд дахэ зыгъэIу, и напэмрэ и 
творчествэмрэ хуэсакъ зэпыту зи хьэлъэр 
зыхь ди усакIуэ гъуэзэджэм сохъуэхъу 
иджыри илъэс куэдкIэ литературэм 
 ехъулIэныгъэкIэ хуэлэжьэну.

БЕЩТОКЪУЭ Хьэбас,
Къэбэрдей-Балъкъэрым и

цIыхубэ усакIуэ.
2006 гъэ

1965 гъэ лъандэрэ Толи, 
абы и адэшхуэ-анэшхуэ -
ри, и адэ Хьэбали, и анэ 
КIули соцIыху. Абы щы-
гъуэ сэ еджапIэ Налшык 
сыкъэ кIуауэ Толэ и анэ 
дэлъху Бицу Анатолэ ныб-
жьэгъу схуэхъуати, сыт 
хуэдэ Iуэху яIэми, Ау шы-
джэр сы кIуэрт, я унагъуэ 
сихьэрт. 

УНИВЕРСИТЕТЫР къэду-
хыу илъэс зыбжанэ дэкIы - 
жа иужькIэщ Толэ школыр 
 къыщиухар. Ар щIыжысIэра-
щи, щIалэ цIыкIуу сцIыхуащ, 
абы щыгъуэ усэ итхыу сы-
мыщIами. КIулэ и адэ-анэр 
IуэрыIуатэм хуэIэзэти, я 
 бынхэри абы щIапIыкIащ. 
IуэрыIуатэр, щэнхабзэр, 

 гъуазджэр щытепщэ уна-
гъуэм укъыщалъхуауэ уи 
псэр дахагъэ нэсым имыт-
хьэкъуу хъурэт?! Ахэращ То-
лэ и псыпэм къежьапIэ хуэ-
хъуар. 

Усэ купщIафIэ куэд и Iэда-
къэ къыщIэкIащ Мыкъуэ-
жьым. 1985 гъэм дунейм 
къы техьа «Жьэгу пащхьэ» и 
япэ тхылъымкIэ наIуэ хъуат 
Толэ усакIуэ телъыджэ къы-
зэрыхэкIынур. Абы къы кIэ-
лъыкIуащ тхылъ зыб гъупщI. 
И ныбжьыр илъэс хыщI 
щрикъум ирихьэлIэу къы-
дэкIа «Си лIэщIыгъуэр» 
тхылъым и творчествэм         
и курыхыр къыщызэщIи -
къуэжауэ жы пIэ хъунущи, сэ 
къы хэз гъэщынур зыщ: 
адыгэ усыгъэр зыгъэб-

жьыфIэу цIы хуитхум я цIэ 
къипIуэнумэ, Толэ абыхэм 
ящыщщ.

«Адыгэ псалъэ» газетым 
ар илъэс пщыкIутхукIэ щы-
лэжьащ, и Iэзагъэм хэ-
хъуэнымкIи сэбэпышхуэ 
къы хуэхъуауэ къызолъытэ. 
КъыхэзгъэбелджылыкIыну 
сыхуейщ газетыр зэи зыми 
зэран зэрыхуэмыхъур, я 
 къалэмыр жан хъунымкIэ 
кIыщ пэлъытэу зэрыщытыр 
жысIэкIи егъэлея хъуну 
къысщыхъуркъым. 

Мыкъуэжь Анатолэ иджы-
ри куэдкIэ дыщогугъ. И му-
радхэр Тхьэм къыхузэпищэ. 

ХЬЭФIЫЦIЭ Мухьэмэд,
УФ-м щэнхабзэмкIэ щIыхь 

зиIэ и лэжьакIуэ.

Псоми зы дыгъэщ диIэр, ауэ усакIуэ нэсхэм дыгъэ 
зырыз яIэжщ: а дыгъэхэм я теплъэр зы щхьэкIэ, 
абыхэм къапих бзийхэр, а бзийхэм ящIэлъ хуабагъэр 
усакIуэ къэс я усыгъэхэм щызэхуэдэкъым. Зи тхыгъэ 
щIэбджыкI усакIуэхэр зэрызэщхьыр хэбгъэкIрэ зэ-
рызэщхьэщыкI гуэрхэр къыпхуэнэмэ, поэзие хъужри 
щIэщыгъуэу уи гум къинарщ.

ДИ ЖАГЪУЭ зэрыхъущи, усэм и жыпхъэ гуэрым 
 игъэзэгъа псалъэмакъ къыдэзыщIылIэхэр щэ бжыгъэ -
мэ, гумрэ псэмрэ сыт щыгъуи зыхуэныкъуэ псалъэщIэ 
гуэр къыбжезыIэфыр пщIы бжыгъэщ. А пщIы бжыгъэм 
ящыщу сэ къызолъытэ усакIуэ Мыкъуэжь Анатолэ. Абы и 
IэдакъэщIэкIхэр - я гупсысэкIи, я гурыщIэкIи, усэхэм я 
фащэкIи - лIыпIэ иува усакIуэм «къызэригъэщIар» нэ-
рылъагъущ. Зыми хэбгъэгъуэщэнукъым Анатолэ и къа-
лэмыпэм къыщIэкIа сатырхэр. 

Хэт зауэм къихь гузэвэгъуэхэм, зи пщIэнтIэпскIэ 
псэужхэм я плъапIэ мамырыгъэм темытхыхьыр? А тIур 
поэзие псом и темэ нэхъыщхьэхэм ящыщу игъащIэ 
 лъандэрэ къогъуэгурыкIуэ. Абыхэм ятеухуауэ ди усакIуэ 
нэхъыфIхэм ятхахэм я купщIэкIи, я гъэпсыкIэкIи яб-
гъурыбгъэувэ хъунущ Мыкъуэжь Анатолэ мамырыгъэм 
теухуа и усэхэр.

И лъахэм, и лъэпкъым я тхыдэм куууэ щыхэплъэ усэ и 
мащIэкъым Мыкъуэжьым, ауэ абы и Iэпэр къытрихыр-
къым нобэрей махуэм и лъынтхуэми: ар хущIокъу зыхэт 
зэманым и нэщэнэ нэхъыщхьэхэр къыхиубыдыкIыну. 
 «ХущIокъу» жысIа щхьэкIэ, а псалъэр мыбдеж щытэмэму 
къыщIэкIынукъым: апхуэдэм хущIэмыкъуу тхэ щыIэ? 
 Нэхъ пыухыкIауэ жысIэнщи, и гугъапIэм и Iэр тезыгъахуэ 
усакIуэщ Мыкъуэжь Анатолэ.

ТХЬЭГЪЭЗИТ Зубер,
Къэбэрдей-Балъкъэрым и цIыхубэ усакIуэ.

2008 гъэ

Бэм я
гурылъыр
жызыIэф

УсакIуэм и лъагапIэхэр
щIэщыгъуэщ. Зыми хэб-
гъэгъуэщэнукъым Анатолэ 
и гущIэм къиIукIа усэхэр, 
абыхэм ящыщ дэтхэнэ ми 
телъщ зи гур жан, зи 
 гуп сысэр куу усакIуэм и 
 да мыгъэрэ и нэпкъыжьэ -
рэ.

ЦIыхум и гущIэлъапсэм 
нэплъысыф, абы и гурыгъу-
гурыщIэхэр къыщIэзыгъэ-
лъэф, и фэм дэкIымрэ и 
псэр зыгъэхыщIэмрэ пса-
лъэ купщIафIэхэмкIэ къэ-
зы Iуэтэф усакIуэ набдзэ-
губдзаплъэщ Мыкъуэ -
жьыр. Аращ абы и тхы-
гъэхэр адыгэ усыгъэм и 
лъагапIэ хэм ящыщ зы щIэ-
хъуар.

КЪЭРМОКЪУЭ Хьэмид,
тхакIуэ, критик.

И  гупсысэр  куурэ
и  псалъэр  шэрыуэу

Стемыту дамэ щхьэ сыкъэбгъэщIа?

Дызэрыгушхуэхэм ящыщщ
... МЫКЪУЭЖЬ Анатолэ и IэдакъэщIэкI-

хэм адыгэ усыгъэ нэсыр пщалъэу зэра-
гъуэтам шэч къытозымыгъэхьэщ езым и 
лъагъуныгъэ мыухыжыр псоми зэдай 
 лъагъуныгъэшхуэу цIыхухэм я гурыщIэм 
щигъэлыдын зэрыхузэфIэкIар. Уахътын-
шагъэр нагъыщэу ятелъщ абы и усэ 
куэдым. Апхуэдэщ пасэу дунейм ехыжа и 
щхьэгъусэ Маринэ фэеплъ хуищIа «Си 
уэрэд мыух, си гъыбзэ кIэншэ» поэмэри. 

Уахътыншагъэр 
зи пщалъэ

Шэч хэлъкъым мы тхыгъэр адыгэ лири-
кэм и фIыпIэм зэрыхыхьам.

БЖЭНЫКIЭ Мухьэб,
публицист, филологие щIэныгъэхэм

я кандидат. 2009 гъэ

Ипхъухэу Ланэрэ Залинэрэ. 2013 гъэ

И адэ Хьэбалэ.

И шыпхъу Людмилэ.И къуэш Арсен.

И анэ КIулэ.

СыгуфIэщэну сыхуейщи,

«УсакIуэр жыпхъэ гуэрым 
 пхуигъэувэнукъым, ар псэ 
 къудейкIэщ зэрыпсэур», - 
 къыджеIэ Мыкъуэжь Анатолэ.

АР ПЭЖЩ. Сыт щхьэкIэ жы-
пIэмэ а къэхъугъэм «тхьэ Iэмыр», 
щэху хэлъщ. Арагъэнщ цIыху 
цIыкIум щIы ху зэфIэмыкIыр «псэ 
лъахэм» и къэухьыр къызэрапщ 
пщалъэ къигупсысын. ИтIани, 
къалэмыр зи гъащIэ гъусэхэм я 
хъэтIыр  зыр адрейм кърыха-
гъэщхьэхукIын щхьэкIэ, IэщIа-
гъэлIхэм  къагъэсэбэпын хуей 
мэхъу бзэ, литературэ щIэны-
гъэхэм я хабзэхэр, поэтикэм и Iэ-
малхэр. Ауэ ахэри щыхьэт зыте-
хъуэфыр уса кIуэм и Iэзагъырщ, 
и гупсысэм и кууагъырщ. Абы и 
псэм и пIащIагъри, и къабзагъри 
щIэныгъэр зыпэмылъэщ къэ-
гъэщIыныгъэ телъыджэщ. ИкIи 
«бегъымба рым ехьэ-ехуэу мы 
дунейм къы техьа» езы усакIуэрщ 

Литературэдж-щIэныгъэлIхэм гу лъа-
тэ ХХ лIэщIыгъуэм и кIэухым къигъэ -
щIа поэзием цIыхубэ зэхэтыкIэм 
 ехьэлIа гукъэкIыр хэпщIыкIыу зэры-
щыкIуэщIым. «ЦIыхубэм къулыкъу 
 яхуэ щIэным епха гупсысэхэр токIуэт -
ри,  да хагъэ, теплъэ гъуэзэджэ къэгъэ-
щIы ным лъыхъуэныр нэхъ щхьэпэу 
 къоув». 

ЦЕНЗУРЭР зэрыщымыIэжым, щхьэж и 
Iуэху еплъыкIэ иIэжыну хуитыныгъэ зэ-
рагъуэтам куэдкIэ зрегъэхъуэж усакIуэм         
и гупсысэкIэми. УсакIуэ-бегъымбарым и 
щэныр, гукъинэжу урыс литературэм 
 къы щыунэхуар, адыгэ поэзиеми куэдкIэ 
 екIуалIэу жыпIэ хъунущ. Ар къуэпс быдэ-
кIэ пыщIащ усакIуэ-джэгуакIуэхэм. Но-
бэрей гъащIэм жьабзэмрэ жьэ нахуэмрэ 
я мыхьэнэр куэдкIэ нэхъ фагъуэу къыуе-
гъэлъагъу, уеблэмэ языныкъуэхэм деж 
мыгурыIуэгъуафIэ дыдэу къыпщигъэ -
хъуу. Апхуэдэ щытыкIэм наIуэу къыхощ-
хьэхукI Мыкъуэжь Анатолэ и лирикэр. 

ЗэхъуэкIыныгъэм и Iэужь псэукIэщIэм 
бэр IэнатIэ гугъу зэрыIуигъэувар, игъа-
щIэ лъандэрэ цIыхум къыдекIуэкI лъа-
пIэныгъэхэр къазэрыфIэмыIуэхужыр, 
псэм и къулеигъэмрэ мылъкумрэ я 
зэхущы тыкIэр, нобэрей цIыхум и гурыгъу-
гу ры щIэхэр, ар зыгъэпIейтейр, зыгъэгу-
фIэр, зыгъэгузавэр - ахэращ Мыкъуэ-
жьым и IэдакъэщIэкIхэм я нэхъыбапIэр 
зытеухуар. 

Анатолэ и лирикэм тепщэ щыхъуа ду -
ней ткIийм ерыщу пэщIэт къару нэ-
хъыщхьэр езы лирикэ лIы хъужьым и щэн 
быдэрщ, и зыIыгъыкIэращ. ЖиIэм шэч 
лъэпкъ къы трыуигъэ хьэр къым усакIуэм, 
гъащIэм зэ реплъ щIыкIэм хэлъ захуагъэр 
апхуэдизу наIуэщи. 

Мыкъуэжь Анатолэ и лирикэ лIыхъу-
жьым дэплъагъу хьэл-щэн быдэм зы-
гуэркIэ уигу къегъэкIыж КIыщокъуэ Алим 
и творчествэр. АбыкIэ жытIэну дызыхуейр 
Мыкъуэжьым и усэхэм хэт лирикэ лIы-
хъужьым и гурыщIэм и зыужьыкIэм нэхъ 
пасэу адыгэ поэзием щыува хабзэхэм 
къызэрыпащэрщ. Ауэ а зи гугъу тщIы 
гурыщIэ къэгъэлъэгъуэкIэри КIыщо -
къуэм и лирикэри щIыпIэ нэщIым къи-
тэджыкIыркъым. Абыхэм дунейпсо щэн-
хабзэм усакIуэм лъигъэс гупсысэхэм 
щыщ Iэджэ зыщIашащ. 

Лъэхъэнэ къэс иIэжщ езым и усакIуэ -
хэр. Апхуэдэ усакIуэхэм, художественнэ 
Iэмалхэр Iэзэу къагъэсэбэпурэ, зыхэп-
сэукI зэманым и сурэт пэж уи нэгу къы -
щIа гъэувэ. Къапщтэмэ, Мыкъуэжь Анато-
лэрэ КIыщокъуэ Алимрэ я IэдакъэщIэкI 
щхьэ хуэхэм хэпщIыкIыу къыхобелджы-
лыкI зы лIэщIыгъуэм къриубыдэ псэу - 
кIэм зэры зиужь щIыкIэри, Iуэхугъуэ нэ-
хъыщхьэхэу  къигъэувхэри.

КЪЭЖЭР Иннэ,
филологие щIэныгъэхэм я кандидат.

Сэ литературэр, псом хуэмыдэу поэ-
зиер, зыпэсщI щыIэкъым. Урыс клас-
сикхэм ящыщу Пушкин Александр, 
 Лер монтов Михаил, Есенин Сергей, ди 
лъэпкъ усакIуэхэм - Тхьэгъэзит Зубер, 
Мыкъуэжь Анатолэ, Бещтокъуэ Хьэбас, 
Къэшэж Иннэ, балъкъэрхэм - Зумакуло-
вэ Танзиля сымэ я творчествэм сыда-
хьэх. Ахэр сытым дежи стIолыщхьэ 
тхылъу сиIэщ, гукъыдэж щызимыIэм и 
дежи сызэпхъуэр абыхэм я усэхэрщ. 

КУЭДЫМ усэ ятх щхьэкIэ, ар нэсу къызэ-
хъулIэр мащIэ дыдэщ. Толэ и усэхэм сэ 
Iэджэ щIауэ сыкIэлъоплъ икIи сфIэфI 
дыдэу сыкъоджэ. Ахэр купщIафIэщ, бзэ 
дахэкIэ, шэрыуэкIэ тхащ. Мы дунейм къы-
щыхъу Iуэхугъуэхэм ящыщу къэгъуэты-
гъуейщ ар зи щхьэфэ имыIэбэ. Абы щы-
гъуэми, сыт хуэдэ темэри щIэщыгъуэу, 
 гукъинэжу зэпкърех. ЖыпIэнурамэ, зи 
творчествэр егъэлеяуэ сигу ирихь уса -
кIуэщ Толэ. 

Мыкъуэжь Анатолэ и         
усэ тхылъыр гурыгъуазэу 
къы зэгуэпхынщи, мып хуэ-
дэ сатырхэм уи нэр хуэ-
зэнщ:

Сыхуейт сэ Iэджэ щIауэ
зэхэслъхьэну

ГуфIэгъуэм теухуауэ
уэрэд нэс.

Захуагъэр сэ абы
щызгъэлъэпIэнут,

КъедаIуэм
къы фIы щIэ кIыу гуфIэ 

нэпс. 
ТIутыхукIэ псэ - а зырщ дэ

 къытхуэнэжыр - 
НэхъыфIым
хэтхыжынкъым ди мурад.
«Узэджэр къокIуэ», -

жиIэгъащ псалъэжьым, 
ГуфIэгъуэм

хуэзгъэпсынщ сэ зы 
уэрэд. 

Псалъэхэм я щыпкъа-
гъэм, макъ зэпэджэж да-
хэм, гупсысэ хьэлэмэтым уи 
гур къызэрагъэгъуэтыжри, 
уи пкъым гуащIэ къыщIо-
хьэжри, уафэр зэрыкъащ-
хъуэр уолъагъуж. Адыгэб-
зэм и IэфIыр хуэмурэ 
 къып пкъ рохьэж. Узэ щIэ зы-
IулIауэ щыта мыгъуагъэхэр 
токIуэт, гуауэм зи плIэр иу-

Мыкъуэжь Анатолэ и тхыгъэхэр 
быдэу епхащ нобэрей гъащIэм, 
иджырей цIыхухэм я гурыщIэ-гуп-
сысэхэм, ахэр зыгъэгуфIэм, зы-
гъэпIейтейм, зыгъэгузавэм. Абы-
хэм яхэлъщ усэр Усыгъэ нэс зыщI 
хьэл-щэнхэр: псэ къабзагъэ, хьэ-
лэлыгъэ, гупсысэ лъагэ, нэхугъэ. 

МЫКЪУЭЖЬЫМ и творчествэм 
куэдрэ къыхощ «гъуэгу», «гъуэгуа-
нэ» псалъэхэр. «Жьэгу пащхьэм» 
(Анатолэ и япэ тхылъым) къы-
щожьэри, а гъуэгуанэр хуокIуэ 
 «Къалэ жыжьэм». «Къалэ жыжьэр» 
- ар мурадхэм, гугъапIэ лъагэхэм, 
хъуэпсапIэ нэхухэм я къалэщ. «А 
 гъуэгуанэр зэпысчыху си нэгум 

Хейм я уэчыл

Тхьэр зыхуэупса
хуахэми зы нэплъэжыгъуэ 
ягъуэтыж, лей зытехьам 
къы щыщIахэр щымыгъуп-
щэжми, гугъэр гуауэм тре-
гъакIуэ. КIэщIу жыпIэмэ, 
мы усэм хуэдэхэрщ цIыху 
къызэрыгуэкIым лIыгъэ 
къы хэзылъхьэр, къыщIы-
хилъхьэфри зыщ: гугъу е-
хьым къыхэмыкIа гухэ хъуэм 
пщIэ иIэкъым, гуауэ зы-
мыщIэм гуфIэгъуэм и 
пщIэри зыхищIэркъым. 
Мып хуэдэ усэ зэрымыщIэ-
кIэ IэщIэтхыхьынукъым зи 
дунейр гъащIэ хъыринэм 
ещIэу зыгъакIуэм. Абы 
игъэу нэхуауэ щытын хуейщ 
мис мыпхуэдэ псалъэхэр 
гум къизыш хьэзаб:

ЩIым гуфIэгъуэм
Лъэсу къыщекIухьыр - 
ПIащIэу ди бжэр
Абы къыIуимых.
Гуауэр щхьэкIуэ шущ
Сэ нэхъ зэзгъэщхьыр -
ДымыщIэххэу
Ди жьэгу къыщопсых...
... Шым мэшэсри,
Мэбзэхыж гуфIэгъуэр,
Гуауэр лъэсу
Ди пщIантIэм докIыж.

Сыт и мыIэзагъми, мып-
хуэдэ псалъэхэр бзэр джэ-

Апхуэдэ насып Тхьэм псоми къаритыркъым - тхылъ-
еджэ нэхъыжьми, курытми, нэхъыщIэми дихьэхыу 
яджу, яIэщIэмыужагъуэу. АбыкIэ Тхьэр зыхуэупса зы-
рызхэм ящыщщ Мыкъуэжь Анатолэ.

АР КЪЫЗЫХЭКIЫУ си гугъэри и усэхэм ящIэлъ гупсысэ 
куурщ, и бзэ дахэрщ, образ гукъинэжхэрщ. Сыт хуэдэ темэ 
къиIэтми, нэхъ ягъэлэжьа дыдэщ зыхужыпIэнухэри абы 
хэтыжу, уигу къэмыкIа лъэныкъуэкIэ бгъэдохьэри псэкIэ 
гъэхуэба гурыщIэхэр къегъэщI узыIэпишэу, щIэщыгъуэу.

Усыгъэ нэсыр, поэзие жыхуаIэжыр, лъагъуныгъэшхуэм е 
гукъеуэ иным къыхокI. КIэщIу жыпIэмэ, усакIуэр гурыщIэ 
лъагэм къызэщIиIэтэн хуейщ. А жысIам щыхьэт техъуэ 
 тхыгъэхэр щымащIэкъым дунейпсо литературэм. Абы и 
лъэныкъуэкIэ щапхъэу къэпхь хъунущ Мыкъуэжьым и 
 «Маринэ» тхылъыр. УсакIуэм езым и щхьэм кърикIуа 
 гуауэм къигъэщIа усэ гупышхуэр зы цIыху щхьэхуэ хуэ-
гъэза пэтми, ар пасэу дунейм ехыжа цIыхубзхэм - анэхэм, 
шыпхъухэм, псэм и щIасэ куэдым - я усыгъэ-фэеплъу 
къыпфIощI:

 Маринэ, зыкIи дыкъуэншакъым,
 Къуэншар нэгъуэщIщ,
 Къуэншар нэгъуэщIщ.
 Ди лъагъуныгъэр хуэхъумакъым, - 
 Дунейр ныкъуэщIщ,
 Дунейр ныкъуэщIщ.

КъикIуа гъащIэ гъуэгуанэм ириплъэжмэ, Анатолэ игу 
 лъагэ зыщIын IуэхуфI куэд и щIыбагъкIэ щилъагъужынущ - 
Тхьэм кърита зэчийм и фIыщIэкIэ ар хъуащ къэбэрдей 
 литературэр зыгъэбжьыфIэ усакIуэ. Аракъэ езыр насып 
 хъужыр! 

МЭЗЫХЬЭ Борис, 
тхакIуэ, УФ-м щэнхабзэмкIэ щIыхь

зиIэ и лэжьакIуэ. 2016 гъэ

УсакIуэпсэ

и пщэ ры лъыр зыубзыхужыфыр - 
Мы къуэжьыр «езыр зыс мафIэм 
цIыхухэр игъэхуабэм, ибжынущ 
къехъулIауэ и хъуэпсапIэр».

ФIэщщIыгъуейщ дуней хьэ лэ-
мэтыщэ къэзыгъэщI усакIуэр 
къызэрыгуэкI цIыхуу щытыну, 
ауэ апхуэдэщ Мыкъуэжьыр. И 
гур унагъуэм, къыдалъхуахэм, 
ныбжьэгъухэм, лэжьэгъухэм, 
лъэпкъ псом я «щыблэIушу», и 
псэр я мэIухуущ абы и гъащIэр 
зэрырихьэкIыр. И художествен-
нэ дунейм щытепщэри аращ. А 
дунейм ущыхуэзэнукъым пса-
лъэ тафэтелэхэм, егъэлеины -
гъэ фэрыщIхэм. УсакIуэм и пса-
лъэр «цIыху хейм хуохъу уэчыл», 
«лъэпкъ мащIэм къэрэгъул 
бжыхь». 

Мыкъуэжьым и лирическэ лIы-
хъужьыр цIыхупсэм и хъу ма-
кIуэщ. «ЦIыху мелуанхэм я гуа-
уэр игъэвыну къыхуиухащи», мы 
дунеижьым щызекIуэ мыхъу-

мыщIагъэ псоми шапэIудз за-
хуищIыну, «ем езэуэну» хьэ-
зырщ. Ауэ «лIэщIыгъуэ минхэм  
я хьэлъэм» усакIуэр егъэхыщIэ, 
цIыху цIыкIур бэкIэ къыщагъэ-
гугъэурэ щагъэжакъуэ дунейм-
кIи арэзыкъым: ар «екIакIуэу 
къыфIощI, тебгэжауэ и дыгъуа-
сэм». Арагъэнщ усакIуэм и ху-
дожественнэ лъахэм куэдрэ 
ущIыщрихьэлIэр «нэкIу фэрыщI-
хэм, цIыху мыгъасэхэм», «къэн-
жал зи напэм тебзахэм», «Iима-
ни дини зимыIэхэм» я образ - 
хэм. Апхуэдэхэм и лъэпкъэгъу, и 
хэкуэгъу минхэр ярыщихъумэну 
усакIуэм иIэр и «усэ-маисэ-
ращи», ар мыубзэщхъуу хуе-
гъабзэ а къалэным. 

Нобэрей гъащIэм ифIри и 
 Iейри художественнэ Iэмалхэм-
кIэ екIуу къыщыгъэлъэгъуэжащ 
Мы къуэжь Анатолэ и Iэдакъэ-
щIэкIхэм. ИпэжыпIэкIэ уэрэд 
нэс, лъэпкъ пшыналъэ дахэ 
 хъуащ абы и усыгъэр.

ТIЫМЫЖЬ Хьэмыщэ,
филологие щIэныгъэхэм

я доктор.

Сатыр
телъыджэхэр Лъэхъэнэм

и сурэт

МЫКЪУЭЖЬ Анатолэ и усэхэр

щIэкI псори усэбзэкIэ стхыжыным 
сыхущIэкъунущ», - жеIэ усакIуэм. Ар 
мурадышхуэщ, мурад гугъущ. Ауэ 
сытым щыгъуэ усакIуэ нэсым гъуэгу 
тынш къыщыхихыр?! «Покой нам 
 только снится», - жиIэгъащ Блок 
Александр.

Анатолэ щIохъуэпс «хабзэ пхэнжу 
мы ди гъащIэр мыгъуэ къыт щы-
зыщIхэр» щымыгъэIэным, залымы-
гъэр, нэмысыншагъэр дунейм те-
гъэкъэбзыкIыным, хейр мысэм 
 хэу тэн имыщIыным, зи щIалэгъуэу 
 гъащIэм зи хыхьэгъуэр «ем и жьа-

пщэм иримыщIыкIыным».
Мыкъуэжьым усэ куэд тритхы -

хьащ ди зэман ткIийм, ди гъащIэм 
къыхыхьэ, ди лъэпкъ хабзэхэм 
 къемызэгъ Iуэхугъуэхэм. Ар и псэр, 
и акъылыр зыгъэпIейтей псоми усэ-
бзэкIэ поджэж. 

Сытым темытхыхьми, Мыкъуэ-
жьым иIэщ жиIэн. Ар къызыхэкIыр 
гъащIэр куууэ зэрызыхищIэрщ, абы 
и лъэныкъуэ псоми гу лъитэну зэ-
рыхущIэкъурщ. Аращ абы и усэхэр 
гупсысэ жанхэмкIэ щIэкъулейр, 
 ирехъу ар лъагъуныгъэм, ныб-

жьэгъугъэм, пэжыгъэм, философ-
скэ Iуэхугъуэхэм ятеухуа усэхэу - а 
псоми абы щыжеIэф езым и пса-
лъэ.

УсакIуэ гъуэзэджэ Светлов Ми ха-
ил гушыIэу жиIэу щытащ усэ птхыну 
«зэрымыгугъур». «Зы мащIэ ды дэщ 
абы щхьэкIэ узыхуейр, - жиIэрт абы, 
- усэм хэтын хуей псалъэхэр къэ-
гъуэтауэ ахэр здэщытыпхъэм деж 
щыгъэувын хуейуэ аращ». Мыкъуэ-
жьым а къалэнитIри хъарзынэу зре-
гъэхъулIэф. Абы къикIыр ар пса-
лъэм и тепщэ зэрыхъуарщ.

КЪАГЪЫРМЭС Борис,
Къэбэрдей-Балъкъэрым

и цIыхубэ усакIуэ. 2005 гъэ

гуалъэ зыщIым хужыIэну-
къым, ахэр зигу къэкIынур 
гъащIэм и удынри зылъыса, 
и IэфIри псэкIэ зыхэзыщIэ-
ращ. Апхуэдэм и псалъэ-
хэри, а псалъэхэм я зэ хэ-
лъыкIэри, гум нахьэс гуп-
сысэхэри езы гъащIэм 
 къыхокI. Аращ Мыкъуэ-
жьым и усыгъэм и тегъэ-
щIапIэ нэхъыщхьэр.

Мыкъуэжь Анатолэ и псэр 
езыр усакIуэпсэщи, сытым 
хуэмыусэми, и зэчийр къе-
гъэнаIуэ. ИтIанэми, усэным 
зы щэху гуэр хэлъщ, езы 
усакIуэми нэсу къы-
гурымыIуэжу, ауэ Тхьэ лъа-
пIэм абы щэхуу къы-
хилъхьауэ. Армыратэмэ, 
цIыху къызэрыгуэкIым дэнэ 
кърихынт мыпхуэдэ псалъэ-
хэр:

Жей, си IэфI, си фIыгъуэ,
Жей, си гурыфIыгъуэ,
Си къудамэ цIыкIуу
Къыдэжа!
Жей, си нэху, си дыгъэ,
Жей, си насып щыгъэ,
Си удз гъэгъа цIыкIуу
Къыхэжа!

Анатолэ нобэ и къару 
илъыгъуэщ, акъыл жанрэ 
зэчий хьэлэмэтрэ зэпигъэ-
шачэу. И мурадхэр Тхьэм 
къригъэхъулIэ!

ГЪУТ Iэдэм,
филологие щIэныгъэхэм

я доктор.

Иджыблагъэ радиом щезгъэтхащ Толэ 
«Гум телъ дыркъуэ» зыфIища и поэмэр. 
АпхуэдизкIэ сигу ирихьат ари, си закъуэ 
сыщыгъуазэкIэ зэфIэкIынукъым, жысIэри 
сыкъеджащ, нэхъыбэм зэхахын, ящIэн 
хуэдэу. 

«Iуащхьэмахуэ» журналыр ефIэкIуэным 
къару куэд ирихьэлIащ IутIыж Борис. Иджы 
ар Толэ къыдощIэращIэ. Ар куэд и уасэщ. 
Тхыгъэ хьэлэмэтхэр, купщIафIэхэр къы-
тохуэ, къищынэмыщIауэ, гуапэщ иджыри 
дымыцIыху, литературэм япэ лъэбакъуэ 
хэзычэ усакIуэ, тхакIуэ ныбжьыщIэхэм я 
 IэдакъэщIэкIхэр абы къызэрытрадзэр. 
БлэзмыгъэкIыу, сфIэщIэщыгъуэу дэтхэнэ 
къыдэкIыгъуэми сыкъоджэ. Сэ сызэ-
реплъымкIэ, зи щхьэ пщIэ хуэзыщIыж, 
адыгэу зызылъытэж дэтхэнэ зыми и уна-
гъуэм илъыпхъэщ ди литературэм, ди 
 щэнхабзэм, ди бзэм телажьэ «Iуащхьэма-
хуэ» журналымрэ «Адыгэ псалъэ» газетым-
рэ. 

И махуэ лъапIэм ирихьэлIэу сэ Толэ со-
хъуэхъу узыншагъэрэ дэрэжэгъуэрэ щы-
мы щIэу иджыри илъэс куэдкIэ лъэпкъым 
тхуэпсэуну, тхуэлэжьэну. 

ЖЬАКIЭМЫХЪУ КIунэ,
УФ-ми КъБР-ми щIыхь зиIэ я артисткэ, 

Къэбэрдей-Балъкъэрым и цIыхубэ 
артисткэ.

ХьэщIэщ бжэIупэм
Пщыхьэщхьэр хъуамэ, хьэщIэщ

 бжэIупэм
Машинэ фархэр щолыд-щопщIыпщI.
Мыбдеж щыкуэдщи зэш тегъэупIэ,
Я нэгу мычэму зыщрагъэужь.

ПыIэщхьэрыхкIэ уригъэблагъэу,
Рестораныбжэм швейцарыр Iутщ.
Ахъшэ джэгуным удихьэхамэ,
Уи казинори мыдкIэ къыщытщ.

Зэхъузэбз ефахэр, зыр зым ещакIуэу,
Мыбдеж жэщ къэскIэ щохьэулей.
Макъамэ Iэджэу зэхэпшэхъуахэм 
ГурыщIэ щэхухэр къагъэбырсей.

УимыIэу гъусэ укъыIухьамэ,
ТхьэIухуд шырхэр щыпэрыхьэтщ.
Ухуейм щхьэц фIыцIэу, ухуейм сырыхуу,
МылъапIэ дыдэу, къыщыпхуагъуэт.

Хьэуам дыхумэр хэзэрыхьащи,
Пщыхьэщхьэр нэхъри гуакIуэ

къыпщещI.
Уэздыгъэ фагъуэр игъэупIэрапIэу,
ХьэщIэщ щхьэгъубжэм нащхьэ

къыпхуещI.

Мес, пэш зэпэщхэм ерыскъы Iэнэр,
Темылъ щымыIэу, къыщаузэд.
ЗэпэтIысахэу, зэрышххэу нэкIэ,
Рюмкэ лыдыжхэр къыщыздаIэт.

Куэпэчыр фадэм къигъэжанащи,
И бостей плIэпсыр дамэм фIегъэху.
Тутыным йокъури, зыр зым кIэлъесу,
Iугъуэ шыхьахэр къыжьдрегъэху.

НыкъуэзытIэщIу пэрысхэщ Iэнэм,
ГуIэфIтещIэжу щадзыж зырыз.
ГъуэлъыпIэ натIэм и тхьэусыхэм
ЩхьэгъубжэIупхъуэр егъэкIэзыз.

Нэху щыху хьэщIэщым
щызыгъэхъахэр

Зырыз-тIурытIу зэбгрокIыж.

Яхуэмышхамрэ яхуимыфамрэ
ПхъэнкIий идзыпIэм щракIутыж.

... И пыIэжь тIэкIур и пащхьэм къилъу,
ХьэщIэщ бжэIупэм факъырэ Iусщ.
Игъуэжа нитIкIэ гущIэгъу щIэлъэIуу,
Къыхех тхьэмыщкIэм факъырэIус.

*   *   *

Дунейм и хабзэ ихъуэжакъым, -
Къызэрыунэхурэ зэрыщытщ.
Ем и жыр джатэр фIидзэжакъым,
Блэ уэну, пэжым къыщхьэщытщ.

Иджыри псэжьхэм, зэрызехьэу,
Дунейм и IэфIыр къыщIафыкI.
ЦIыхубэрщ мыгъуэр зи мыгъуари,
КIэкъинэ тIэкIум щогуфIыкI.

Зи напэр сомкIэ зыщэжахэм
ЯщIащи яеу зы дзажэпкъ,
КъыпыткIукI дагъэм ирокъужхэр,
Зыхамыгъэхьэу нэгъуэщI лъэпкъ.

Хьэлэлу псэухэр щыгъыныджэщ,
Зи бохъшэр пIащэм зыкърех.
Иджыри мысэм и хьэджэсэр
Дахагъэм щэхуу къыхурех.

НэфI-нейри щIым текIуэдыкIакъым, -
Зыхуэмыфащэм щIыхь лъагъэс.
Япэм хуэдабзэу, къулыкъу шэнтхэм
Iужажэр IулъхьэкIэ мэшэс.

ЗыщызыгъафIэхэм дыгъафIэм
Я кIэныр дэнэкIи къыщокI.
ЯIэпыхуамэ зы ху хьэдзэ,
Ар щэрэ мину къызэрокI.

Къызылъысахэр дыгъэмыхъуэр
Я хьэсэ тIэкIум дохьыр гугъу.
Сыт лIэужьыгъуэ хамысами,
Дыгъэпс хуэчэмщи, къадэмыхъу.

И щапхъэр Каин щапхъэ мыгъуэт,
Зи пIалъэр ноби имыкIыжщ.
Тхьэм и тезырым щымышынэу,
Къуэш егъум къуэшыр еукIыж.

Зи фIыцIэ Iуам жагъуэгъу и бащэщ, -
И лIыгъэм хуащI нэхъей пщIэ лей,
IэщIагъэувэ батырыбжьэр,
И лъабжьэм щIэлъу блащхъуэжьей.

МэжэщIалIагъэм игъэтхьэджэм
Зы гущIэгъу гуэри ныхуамыщI.
Дуней шэрхъыжьым и кIыргъ макъым
Псэ хей кIий макъхэр къыхэмыщ.

Си нэгум щIэтщ жэнэт плIанэпэ, -
Абы захуагъэр щыпащтыхьщ.
ЦIыхугъэр, лIыгъэр щагъэлъапIэ,
А лъахэм жэщхэми сопщIыхь.

Дунейм и хабзэ ихъуэжакъым, -
Зэрыщытауэ, шэчыгъуейщ.
Мы дунеижьыр нэщIысакъым,
Зэ нащIысынуи фIэщщIыгъуейщ.

*   *   *

ТIощIрэ езанэ лIэщIыгъуэм
Фыныхыхьэну гупыж
ФщIамэ, фынежьэ, ныбжьэгъухэ, - 
ФхуэсщIащ си усэр лъэмыж. 

Фызыхуэмейхэр лъэмыжыр 
Зытелъ псы уэрым ныхэвдзэ.
Узэджэр - къокIуэ. Уэрэдхэм
Я нэхъ нэщхъыфIэр къыхэвдзэ. 

Лъахэ мыцIыхуу дыздэкIуэм
Къыщытпагъаплъэр дымыщIэ.
ГъущIымэм ещхьу, зыгуэрхэр
Си деж къехьэсыр акъужьым. 

ЦIыхугъэр, лIыгъэр, гущIэгъур
Къыздэфщтэ тIуащIэу, флъэкIынум.

Мы си псэм жеIэ а лъахэр
Гъуазэншэу къытхущIэкIыну. 
   2000 

*   *   *

«Дунеижьым дагъуэу дэплъэгъуахэм
Теухуауэ птхащ уэ усэ куэд.
Залымыгъэр жьантIэм дэсыхункIэ,
Уи усыгъэм имыIэну кIуэд.

Ауэ, Iейр ди гъащIэм хэкIуэдыкIмэ, 
А птха псори сыткIэ сэбэпыж?» -
Жагъуэгъу щэхум къызидза а упщIэм
Сэ мыпхуэдэу жэуап изотыж:

Мы дунейм щытекIуэмэ захуагъэр,
НэгъуэщI фIыгъуэ сэ сыхуэмеиж.
Ныкъусаныгъэ кIуэдыжахэм щIыгъуу,
А си усэри ирекIуэдыж.

*   *   *

КъэсщIауэ гъащIэм и пIалъэ,
Иджыт сэ сыщыпсэунур.
Ауэ, къэсакIэщ си пIалъэр, - 
Жыжьэжкъым сыщежьэжынур.

Iэпкълъэпкъри псэри дэхыщIэу,
КъоIукI мы упщIэр си гущIэм:
Ара-тIэ псори блэкIауэ,
ХъуэпсапIэу хъуам сыпыкIауэ?!

Дыгъуасэ хуэдэщ си гущэр
ЩыщIиупскIар си анэ дыщэм.
Иджы си гъатхэм и губгъуэм
Щхьэщытщ бжьыхьэкIэм и Iугъуэр.

Куэд мыщIэу, фIэигъуэ дыдэу,
ЩIымахуэр къысхуеблэгъэнущ.
Си мурад дахи, си гугъи,
Щысхьыншэу, зэщIигъэщтхьэнущ.

Къэсащ пасэIуэу си пIалъэр, - 
Жыжьэжкъым сыщежьэжынур.
КъэсщIауэ гъащIэм и пIалъэ,
Иджыт сэ сыщыпсэунур.

Щысхэр: тхакIуэхэу Мэзыхьэ Борис, Къамбий Зуфар; щытхэр: 
усакIуэ Мыкъуэжь Анатолэ, тхакIуэ Хьэх Сэфарбий сымэ. 1990 гъэ

ТIымыжь Хьэмыщэ, Тэтрокъуэ Астемыр, БищIо 
Борис, ЩоджэнцIыкIу Леонид сымэ я гъусэу.

65Аращ сэ сыщIэнэщхъейр

Мы дунейр цIыхум егъэдахэ гуапа-
гъэкIэ, гупсысэкIэ, IуэхущIафэкIэ. Уар-
дэрэ пагэу къигъэщIа адыгэ лъэпкъыр 
къулейщ апхуэдэ цIыху нэхукIэ. «Нур» 
журналым и унафэщI, усакIуэ Абро-
къуэ Бэллэ и ныбжьыр илъэс бжыгъэ 
дахэ ирикъуащ! Макъ зэщIэжьыуэ - ар 
си гум къохьэ Бэллэ и гугъу щысщIым 
деж. Адыгэ радиом щылажьэм щы-
гъуэ, и макъыр радиом и зы нэщэнэ 
гуэр хуэдэу хъуат. И усэхэри аращ - 
 макъ зэщIэжьыуэхэр щызэрогъуэт! 
Иджыпсту Бэллэ насыпгуэшщ - гъэ-
щIэрэщIарэ купщIафIэу адыгэм и 
щIэблэм яIэрохьэ сабий журналыр. 
Гупсысэ щIэщыгъуэхэр зэхыдигъэха-
щи, дывдогуашэ. 

- Бэллэ студенту, радиом и лэ жьа-
кIуэу, «Нур» журналым и унафэщу ! 
Зэщхь ахэр? Сыт хуэдэ уи гупсысэм 
и къэгъэшыпIэхэр? 

- Уафэр фэзэхъуэкIщ, гъащIэр 
щхъуэ кIэплъыкIэщ, цIыхупсэри щIэ-
щы гъуэщIщ. ЩIэщыгъуагъэм псэр 
 игъэнщIу къызыщыхъу щыIэщ, ауэ сэ 
сыщIэщыгъуэщIу схужыIэнукъым. Зэ 
сигу ирихьа лэжьыгъэр сыужэгъу хаб-
зэкъым. А жысIэм щыхьэт тохъуэ 
илъэс тIощIкIэ сызыщылэжьа радиор 
иджыри сигу зэрыпымыкIыр. Ауэ, сэ 
сызыхэтым, злэжь Iуэхум «я псэр къы с-
Iуо кIэри» абы зыдэсхъуэжу къы щIэ-
кIынщ. Сигу къокIыж сыщыстудентым 
ди хьэблэ щIалэ IуэрыIуэдз гуэрым 
къысхужиIауэ щытар: «Мы Бэллэ 
хуэдэу зызыхъуэж цIыху зэи слъэгъуа-
къым. Зэм царицэщ, зэм рабочэщ». 
Ар щIыжиIар мырат: къалэ автобу- 
сым сыкъикIыу ди унэм сынэсыжыху 
уэрам зэхуэдитI хъурти, хуабжьу сыгъэ-
щIэрэщIауэ, си туфлъэ лъэдакъэхэм-
кIэ асфалътыр «згъэпсалъэу» ди 
пщIантIэм сыдыхьэжырт. Уэрамым и 
адрей зэхуэдитIыр зыхуэкIуэр си адэм 
 къуажапщэм къыщыIиха щIыр арти 
(ар япэ дыдэу фермер хъуахэм 
 ящыщт), къызэрызэджэу, уэрамым и 
адрей зэхуэдитIыр зэрыскIур губгъуэ 
 щыгъынт. ПыIэ натIэшхуэ сщхьэры-
гъынкIэ хъунт, хьэфIанэ щысIыгъ 
щыIэт, абы щыгъуэ зыщыттIагъэу 
къыт хуамыдэ гъуэншэджыр сипкъ ис-
лъхьамэ, псыхъуэ гъуэгукIэ сыщы-
дэкIуей щыIэт. Ауэ, пэж жысIэнщи, 
хадэ-губгъуэ лэжьыгъэхэми, сызы-
хуеджэ щIэныгъэми зэхуэдэ дыдэу си 
гур хагъахъуэрт. Сэ Iэмал иIэу сигу 
иримыхь Iуэху злэжьынукъым, сигу 
ирихьми зыкъезгъэлыжынукъым. 

Лъэпкъ музейм ща-
гъэлъагъуэ Америкэм и 
Штат Зэгуэтхэм къыща-
лъхуа икIи къыщыхъуа ди 
лъэпкъэгъу сурэтыщI, 
къэ  хутакIуэ Бэрзэдж Чэ-
гъэду (Зак Кахадо) и «Су-
ществование-сосущество-
вание» выставкэ гъэщIэ-
гъуэныр. Зэхыхьэр ири-
гъэкIуэкIащ Лъэпкъ 
му   зейм и унафэщI, тхыдэ 
щIэныгъэхэм я кандидат 
Накуэ Феликс.

- ЦIЫХУМ и акъылыр гъэ-
лэжьэнырщ, щIэ гуэр къи-
гъэщIынырщ Бэрзэдж Чэ-
гъэду и лэжьыгъэхэр зыте-
щIыхьар, - жиIащ КъБР-м 
щэнхабзэмкIэ и министр 
Къумахуэ Мухьэдин гъэ-
лъэгъуэныгъэр къыщызэ-
Iуихым. - Гуапэщ Чэгъэдурэ 
и гъусэу къэкIуа и къуэш 
Джэ бахърэ я лъабжьэр 
Лэскэн къызэрыщежьар.

КъБР-м и цIыхубэ су рэ-
тыщI Бгъэжьнокъуэ За ур-
бэч къыхигъэщащ гушхуэ 
зыкIуэцIылъ Бэрзэдж Чэ-
гъэду и Iэдакъэ къы щIэкIа 
лэжьыгъэхэм лъэп къыр 
зыпхыкIа гузэвэгъуэр зэры-
щып хышар, абыхэм блэ-
кIамрэ нобэмрэ зэрызэпа-
щIэр икIи игъэщIэгъуащ зы 
цIыху акъылым апхуэдиз 
гупсысэ къызэритIэсэ-    
фар. Бгъэжьнокъуэм щIи-
гъу жащ художникым куэд 
зэ ры хузэфIэкIынур, и зэ-
фIэ   кIыр дияпэкIи мыкIуэ-
щIы ну зэрыщыгугъыр.

- 1985 гъэм Амман и 
адыгэ курыт еджапIэм ды-
щыIэу Бэрзэдж Чэгъэду 
адыгэ усэ къеджэу дри-
хьэлIащ, иужькIи куэдрэ 
дызэхуэзэжащ. Гъуазджэм 
теухуа апхуэдэ Iуэху еп лъы-
кIэ, лъагъукIэ, гупсы сэкIэ 
телъыджэ зэриIэр сэр кIэ 
щIэщыгъуэщ, - жи Iащ 

Псыхуабэ иджыблагъэ 
щекIуэкIащ пианист ныб-
жьыщIэхэм я зэпеуэ. Абы и 
лауреат хъуащ илъэси 9 зи 
ныбжь Рахманов Макар.

ПРОХЛАДНЭ дэт гъуаз-
джэмкIэ сабий школым 
щеджэ щIалэ Iущыр Мос-
кварэ Санкт-Петербугрэ 
ипэIуэкIэ щекIуэкIа дуней-
псо онлайн зэхьэзэхуэхэм 
щы текIуащ, зым гран-прир, 
адрейм япэ увыпIэр къы-
щыхуагъэфащэу. Иужьрей 
зэпеуэм, жюрим хэтхэр хьэ-
щыкъ ищIу, Макар Iэзэу щи-
гъэзэщIащ Бах, Бетховен, 
Рахманинов, Шопен, Черни 
Карл, ди республикэм щыщ 
композитор Османов Нихьат 
сымэ я IэдакъэщIэкIхэм 
щыщ. Жюрим хэтахэр Моск-
ва дэт консерваторэм и му-
зыкальнэ школым щезыгъа-
джэхэрт.

 - Абыхэм я пащхьэ апхуэ-
дэ зэфIэкI щыбгъэлъэ-
гъуэныр тынштэкъым, зэ-
пеуэм сабий зэчиифIэ куэд 
к ъ ы з э р ы р а г ъ э б л э г ъ а р 
къэп  лъытэмэ. Урысей уты-
кум ещанэ увыпIэр къы щып-
хьыныр ехъулIэныгъэш-
хуэщ, - жиIащ Рахманов        
Макар и егъэджакIуэ Да-
ниль ченкэ Маринэ.

ШЭРЭДЖ Дисэ.

«ЩIыуэпс» лъэпкъ проектым ипкъ 
иту, ПсыкIэху щIэх-щIэхыурэ щра-
гъэкIуэкI щIыпIэхэр зэщIэгъэкъэб-
зэным ехьэлIа лэжьыгъэ. Псом ящ-
хьэращи, абы жы джэру хэтщ жыла-
гъуэм дэс дэтхэнэ зы унагъуэри. 

БАХЪСЭН щIыналъэм и эколог 
 нэхъыщхьэ Шыбзыхъуэ Заур пIалъэ 
пыухыкIам тету къуажэдэсхэм яIуо- 

АБРОКЪУЭ
Бэллэ:

Арат адыгэбзэ къудамэр щIыхэзубы-
ды кIари. Химием е хамэ къэралыб-
зэхэм я къудамэм сыщеджамэ ди уна-
гъуэм нэхъ къащтэнут, тIуми хэс щIы-
кIырт, ауэ адыгэбзэращ текIуар. Тхьэм 
и фIыщIэкIэ, псэкIэ гугъу сезыгъэхьын 
IэнатIэ зэи сыIуувакъым.

- Макъым, псалъэм - бзэм и пIа-
лъэр фIыуэ уощIэ, дауи! Адыгэ жур-
налистикэм и Iуэхум дауэ уеплърэ?

- Сигу ирохь, фрохь, Заремэ, журна-
листикэм къыхыхьа щIалэгъуалэр. 
Жьабзэми тхыбзэми фыхуэIэзэщ, 
анэдэлъхубзэр «ффIэIэфIу» зыхы-
зощIэ, фызэрыIыгъщ, Iуэху зэдывощIэ. 
Сигу къеуэр цIыхухъуу къыфхэтыр 
зэрымащIэрщ. Абы я гупсысэкIэ - ду-
ней еплъыкIэр журналистикэм изо-
гъэкIу.

- ЦIыху бгъэсэнумэ, цIыкIу щIыкIэ 
иужь уихьэн хуеймэ, «Нур» журна-
лым щIэблэм хилъхьэфыну гъэсэ-
ныгъэм и Iэмалхэр дауэ къывэ-
хъулIэрэ? 

- «Сыту фIыщэт уэ ди дыгъэр узэ-
рыадыгэр!» - Нало Заур сабийхэм 
яхуэзыгъэуса гурыгъу-гурыщIэр фIы 
дыдэу къызгуроIуэ. Ардыдэращ «Ну-
рым» сыкъэзышари. Къалэмымрэ 
тхы лъымпIэмрэ пхузэгурыгъа Iуэх-
хэмэ, ди дыгъэшырхэм дахуэтхэн 
 хуейуэ къызолъытэ. Ахэр хамэ лъэпкъ-
хэм едмыгъэхъуапсэу, литературэ  
 къа хуэдгъэщIыпхъэщ ди гуащIэ къы-
зэрихькIэ.

- Уи гуащIэм усакIуэпсэ хызолъа-
гъуэ. Уи усыгъэм и гугъу дыгъэщIи, 
сыт ар уэркIэ?

- УсакIуэпсэ «Нурым» Iутмэ сфIэфIщ, 
ар литературэм и жанрхэм нэхъ 
яхэIэтыкIауэ, гукъинэу, дахэу зэгъэ-
кIуауэ зэрыщытым къыхэкIкIэ. Аращ 
къызыхэкIар урыс сабий тхакIуэ - 
сурэтыщI Сутеев Владимир прозэу 
 зэхилъхьа тхыгъэхэр усэбзэу зэз-
дзэкIынри. Абы и сурэтхэм а хъы-       
бархэр хуэбгъэкIуэну гугъут, ауэ зы 
тхылъ псо хьэзыр тщIауэ щылъщ, 
къыдэгъэкIын хуейуэ. Си «усэбзэр» са-
бийхэрщ  зыхуэзгъэ лажьэр зэкIэ, 
уэрэд зэдзэкIыным зы щIезгъэлIалIэ-
ри аращ.

«Учат в школе» уэрэд цIэрыIуэр 
адыгэбзэу къытеддзащ журналым, и 
нотэхэр щIыгъуу. Ар сытым хуэдэу 
 къахуэщхьэпэну! Ди анэдэлъхубзэ 
 «уэгурытыр» езыр усакIуэпсэкъэ?! 
Нарт пшыналъэхэм нэхъ щапхъэфI 
сыт щыIэ!

- Уи унагъуэ дахэм и гугъу уэзгъэ-
щIынут…

- Тхьэм и фIыщIэкIэ, си унагъуэр да-
хэщ. ХъуэкIуэнхэ я лъэпкъыфIым, 
 физик цIэрыIуэхэм сахэхуэри, сагъэ-
гушхуащ. ХъыджэбзитIрэ зы щIалэрэ 
диIэщ. НэхъыжьитIыр студентщ, ма-
тематикэ щIэныгъэ гугъум щехъулIэу. 
Хъыджэбз нэхъыщIэм ебланэ клас-
сыр къиухащ, псэущхьэхэр псэм пищIу 
елъагъу, сурэт щIыным дехьэх, ауэ 
зэкIэ IэщIагъэу къыхихынур ищIэр-
къым.

- Сабиигъуэм къыщебгъажьэрэ, 
гъащIэм упхыплъмэ, гупсысэ нэ-
хъыщхьэу сыт узыхуэкIуэр? 

- Гупсысэ зэмыгуэгъу куэд къе-
гъэщIри щызэрызокъуэ мы дызыхэт 
гъащIэм. Зэм ер фIым тегуплIэу 
 къытфIегъэщI, зэм гугъэр къыкъуоп-
сыж, и къуэпсхэр пщIыпщIу. Щхьэж         
ди быныр зыщIэтпIыкIыр ди щIэны-
гъэмрэ зэхэщIыкIымрэ зыпекIуэкI 
гупсысэхэрщ, ауэ дэ ахэр зэрыд-
гъэIущ псалъэхэм къарыкI щыIэ-
къым. Дэ къыддалъагъуращ быным 
зыхалъхьэнур, дыхуей-дыхуэмейми. 
ЩIэблэр - ди гъуджэщ, зэи зыкIи дгъэ-
къуаншэ мыхъуну. «Напэм и пэ псэр 
ихуэ» - аращ адыгэм и щIэныгъэр, и 
хабзэр.

- Упсэу, Бэллэ. ЕхъулIэныгъэ уиIэну 
ди гуапэщ.

Епсэлъар
ГУГЪУЭТ Заремэщ.

БлэкIамрэ нобэмрэ 
зэпызыщIэ лэжьыгъэхэр

 КъБР-м и цIыхубэ артист 
Думэныщ Iэулэдин. - 
Адыгэм къызэрыхэкIар зы-
щимыгъэгъупщэу, и лъэп-
къэгъухэм, и Хэкум и гур 
тхузэIухауэ къыддекIуэкI 
щэн  хабзэм, гъуазджэм, 
 нэгъуэщI унэтIыныгъэхэм 
хэлъ хьэныгъэ хуищIыну, 
зри гъэужьыну, иIэр хуи гъэ-
бэгъуэну сыт щыгъуи игу зэ-
рилъыр фIыщ. Тхьэм уи-
гъэузыншэ, уригъэфIа кIуэ!

Бэрзэдж Чэгъэду и лэ-
жьыгъэхэр зэ еплъыгъуэ-
кIэ гурыIуэгъуэкъым. Ап-
хуэ дэщ иджырей гъуаз-
джэр: и мыхьэнэм щIа-
гъыбзэ щIэ лъущ утыку 
къы зэрырахьэр. Удз гъэгъа-
хэр, щIы уэп сыр къыщыгъэ-
лъэгъуа дызэса сурэтхэм 

хуэдэу къызэрыгуэкIкъым 
выставкэм щытлъагъухэр, 
атIэ гупсысэ куу зы щIэлъ-
хэщ, тхыдэм ухэзыгъэп-
лъэжщ, адыгэм и блэкIам-
рэ но бэмрэ зэпызыщIэщ. 
Абы хэм художникым ящIи-
лъхьа гупсысэм ухуэкIуэн 
папщIэ зыкъомрэ уа кIэ-
лъып лъын хуейщ. Адыгэ 
 зауэлIхэм къагъэсэбэпа Iэ -
щэ-фащэхэр, афэ джанэр, 
сэшхуэр, шыкIэпшынэр, 
Кавказым ириха щIыгулъ 
фIыцIэм трищIыхьа Амери-
кэм и Штат Зэгуэтхэм я 
ныпыр щыплъагъукIэ, лIэ-
щIы гъуэ кIэрэ узэIэбэ кIыж-
мэ лъэп къым къикIуа тхы-
дэ гъуэгуанэ мытыншым, и 
щхьэм кърикIуам, илъэси-
щэм щIигъукIэ екIуэкIа 

 Кавказ зауэм уи гупсысэ-
хэм уахь. Къи щынэмы-
щIауэ, лэжьыгъэхэм щы нэ-
рылъагъущ гъащIэм зэри-
хабзэу адыгэ щэнхабзэм 
 гъунэгъу лъэпкъ хэм я щэн-
хабзэм яжь къызэрыщIи-
хуар, иджы абы зэры хэп-
сэу кIыр. 

- Дэтхэнэ зы цIыхуми мы 
лэжьыгъэхэм «къраджы-
кIынур» зэзгъэщIэну сы-
хуейт: унагъуэм, лъэпкъым 
я мыхьэнэр дауэ зыхащIэ-
рэ, си сурэтхэм сыт халъа-
гъуэми, дауэ къащыхъу-          
ми, - жеIэ сурэтыщIым. - Си 
лъабжьэм, сызыщыщым, 
сыкъызыхэкIам, адыгэ 
щэн хабзэм нэхъ куууэ зы -
хэз гъэ гъуэзэнырщ зи ужь 
ситар. ДияпэкIи гъуазджэм 
сыхуэлэжьэну си мурадщ. 
Си унэ сыкъэкIуэжауэ 
 къыс   фIэщIу севгъэблэ-
гъащ, сывгъэлъэпIащ, му-
зейм и пэшышхуэр хуит 
къыс хуэфщIащи, Тхьэм 
фи гъэпсэу! Выставкэр 
 къы зэзыгъэпэщахэмрэ абы   
зыкърезыгъэхьэлIахэмрэ 
фIы щIэ фхузощI!

ЗэIущIэм къыщыпсэ-              
лъащ КъБР-м и цIыхубэ 
сурэтыщI Црым Руслан. 
Выставкэм кърихьэлIащ 
сурэтыщIхэр, гъуазджэм и 
цIыхухэр, абы дихьэххэр.

ТЕКIУЖЬ Заретэ. 
Сурэтхэр КЪАРЕЙ Элинэ 

трихащ. 

Топ пщыкIущ щыдагъэкIа
зэпэщIэтыныгъэ гуащIэ

Къэбэрдей-Балъкъэ-
рым футболымкIэ и чем-
пионатым ипкъ иткIэ 
щэбэтым зэхэта джэгу-
гъуэм щызэIущIат 
иджы ри къэс зы очкои 
фIэ мыкIуэдауэ зэхьэ зэ-
хуэм бжьыпэр щызы-
Iыгъ «Ислъэмеймрэ» нэ-
гъабэрей зэпеуэм щы-
текIуа «Энергетик»-мрэ.

 
ПРОХЛАДНЭМ и къалэ 

стадионым цIыхур изт. 
Ахэр еплъыну къэкIуат 
мыгъэрей зэхьэзэхуэм и 
япэ зэIущIитхуми щыте-
кIуэу турнир таблицэм 
 пашэныгъэр щызыубыда 
Бахъсэн районым къикIа 
«Ислъэмейм» я коман-
дэр зэрыпэщIэтым.

Стадионым кърихьэлIа-
хэм дэрэжэгъуэ ин зэра-
гъуэтам шэч хэлъкъым. 
Футбол Iэзэ, узыIэпызы-
шэ абыхэм я нэгу щIэ-
кIащ. Ар зыгъэдэхэж то-
пхэр гъуэм зэрыдагъэкI-
ри куэдыкIейрэ (13-рэ!) я 
нэгу щIэкIащ. ИкIэм-икIэ-
жым хэгъэрейхэм я 
«Энер гетик»-р текIуащ. Я 
хьэрхуэрэгъухэм ахэр зэ-
рефIэкIар зы топ закъуэ-
ми, очкоищыр зыIэрагъэ-
хьащ. 

Апхуэдэу щыт пэтми, 
«Ислъэмейм» бжьыпэр 
зэкIэ къыхуэнэжащ. Арщ-
хьэ кIэ абы прохладнэ-
дэсхэр лъэщIы хьэжы фы-
нущ, ягъэIэпхъуауэ щыта 
зэIущIэм щытекIуэмэ. 

ЕтIуанэ увыпIэм нэс 
дэкIуэтеящ «Урыхур». 
Абы и стадионым щы-
хигъэщIащ псоми тегуш-

Футбол

хуэгъуафIэ ящIа «Шэрэ-
джыр».

Я гъуэнэгъухэми хуэдэу, 
мы гъэм ирагъэкIуэкIа зэ-
IущIэ псори иригъэхьащ 
«Нартым». Иджы абы Нарт-
къалэ бжыгъэшхуэкIэ къы-
щы текIуащ Бабугент къикIа 
«ЛогоВАЗ»-р. 

Мыгъэрей зэхьэзэхуэм 
япэу къыщыхагъэщIащ 
«Кэн  жэр». Шэджэм щыIэу 
абы «Шэрджэсыр» къефIэ-
кIащ.

Джылахъстэнейм хуаб-
жьу щызэпэщIэтащ щIыпIэ 
«Тэрчымрэ» Псынэдахэ и 
«Родник»-мрэ. БлэкIа зэ-
IущIэхэм ахэр иджыри  къэс 
зэи къыщыхагъэщIатэ-
къым. Иджыри а хабзэр 
якъутакъым икIи, зым ад-
рейм топищ худигъэкIафа-
ми, зэрытемыгъэкIуауэ 
 зэбгъэдэкIыжащ. 

Гъуащхьауэхэм я зэпеуэм 
бжьыпэр щызэдагуэш 
«Урыхум» и пашэ Суйдым 
Аслъэнрэ «Родник»-м щы-
джэгу Хьэмзэ Зуггарирэ. 
Зэхьэзэхуэм зэрыщIидзэрэ 
абыхэм топ блырыбл я 
х ьэрхуэрэгъухэм худагъэ-
кIащ. Кумыщ Анзоррэ («Хьэ-
тIохъущыкъуей») Глашев 
Алимрэ («ЛогоВАЗ») хэрыхэ 
къыхэжаныкIащ.

АдэкIэ щыгъуазэ фы-
хуэтщIынщ Къэбэрдей- 
Балъкъэрым футболымкIэ 
и чемпионатым и зи чэзу 
джэгугъуэм кърикIуа бжы-
гъэхэм. Мис ахэр: «Энерге-
тик» (Прохладнэ) - «Ис-
лъэмей» (Ислъэмей) - 7:6, 
«Нарт» (Нарткъалэ) - «Лого-
ВАЗ» (Бабугент) - 1:4, 
«Тэрч» (Тэрч) - «Родник» 
(Псынэдахэ) - 3:3, «Шэ-
джэм-2» (Шэджэм ЕтIуанэ) 
- «Эльбрус» (Тырныауз) - 
4:2, «Урыху» (Урыху) - 
«Шэрэдж» (Старэ Шэрэдж) 
- 4:0, «Спартак-Д» (Нал-
шык) - «Псыгуэнсу» (Псы-
гуэнсу) - 2:2, «Шэрджэс» 
(Шэджэм) - «Кэнжэ» (Кэн-
жэ) - 3:2, «Малка» (Малкэ) - 
«ХьэтIохъущыкъуей» (Хьэ-
тIо  хъущыкъуей) - 2:3.

 
ХЬЭТАУ  Ислъам.

 Къэбэрдей-Балъкъэрым футболымкIэ
и гуп нэхъыщхьэм

Командэхэр

«Ислъэмей» 
«Урыху» 
«Энергетик» 
«Тэрч» 
«Шэрджэс» 
«Родник» 
«Кэнжэ» 
 «Шэджэм-2» 
«ЛогоВАЗ» 
«ХьэтIохъущыкъуей» 
«Псыгуэнсу» 
«Эльбрус» 
«Малка» 
«Спартак-Д» 
«Нарт» 
 «Шэрэдж» 

Дж.

6
6
5
5
6
5
6
6
6
6
6
6
5
6
6
6

Къ.

5
4
4
3
3
3
3
3
3
3
1
1
1
0
0
0

З.

0
1
0
2
2
2
2
2
1
0
2
1
0
3
0
0

Т.

21-11
21-11
16-9
15-7
15-15
26-6
13-9
13-12
15-12
16-16
12-18
9-20
8-8
4-9
12-28
4-29

О.

15
13
12
11
11
11
11
11
10
9
5
4
3
3
0
0

ФI.

1
1
1
0
1
0
1
1
2
3
3
4
4
3
6
6

1.
2.
3.
4.
5.
6.
7.
8.
9.
10.
11.
12.
13.
14.
15.
16.

щIэ, щIыуэпс къабзагъэм цIыхум и 
узыншагъэмкIэ иIэ мыхьэнэм яху-
топсэлъыхь. Иужьрей дыдэу ира-
гъэкIуэкIа апхуэдэ Iуэхум цIыхуи            
100-м нэс  хэтащ икIи абыхэм дашащ 
пхъэнкIийрэ кIэрыхубжьэрыхуу         
тонни 8-м нэс.  Къуажэдэсхэм зы-              
хуей хуа гъэзащ уэрам хэр, гъуэгуб-
гъухэм Iут жыгхэм я лъабжьэхэр, мэз 
лъапэхэр, иджыблагъэ ПсыкIэхум 
къыщызэIуаха лъэс зекIуа пIэр.

Къабзагъэм ехьэлIа мып хуэдэ 
лэжьыгъэ  щекIуэкIащ  Куба, Хьэ-
тIохъущы къуей, Кременчуг-Констан-
тиновское жы лэхэми.

ШЭРЭДЖ  Дисэ.

Къабзагъэм  йогугъу

«Кэбэрдей-Балъкъэрым егъэ-
джэ ныгъэм зыщегъэужьын»   
лъэп къ проектым хиубыдэу Дзэ-
лыкъуэкъуа жэ дэт курыт еджапIэ 
№1-р зэрагъэпэщыж.

МЫ ЗЭМАНЫМ унащхьэмрэ 
 лъэ гу хэмрэ зыхуей  хуагъазэ.  Абы 
зыхуей хуагъазэ  къы дэкIуэу йолэжь 
школым екIуа лIэ ток кIапсэхэми. 
Лэжьыгъэм и етIуа нэ Iыхьэм хиу-

ЕджапIэр зэрагъэпэщыж
быдэнущ  унэ щIыбыр, класс пэшхэр, 
спорт, актовэ залхэр, шхапIэр, псыр 
унэм зэре кIуалIэ, къы зэрыщIашыж 
бжьа мийхэр. 1986 гъэм яухуа еджа-
пIэм нобэр къыздэ сым  ап хуэдэ 
лэжьыгъэшхуэ щекIуэ кIатэкъым. 
Сабий 900-м нэблагъэ здекIуа лIэ 
школыр гъэ еджэгъуэ щIэм ири-
хьэлIэу хьэзыр ящIынущ. 

«Демография» лъэпкъ проектым 
 хиубыдащ Бэтэх дэт курыт еджапIэ-    

ри. Абы къыгуащIыхь зи школ щIэ-
тIысхьэгъуэ нэмыса сабий 43-рэ 
зыщIэхуэн  сабий сад. Илъэсищ 
 ирикъуа цIыкIухэр щыкуэдщ зыхэт 
гупхэм, зэгъусэу уа дэ лэжьэну 
 гу гъуу. Къищы нэ мы щIауэ, сабий 25-
рэ чэзур къащы лъы сыным пэплъэу 
я унэ щIэсщ. ЕджапIэм къы гуа-
щIыхьыр яухмэ, сабий са дым псори 
къи щ тэнущ.

ЛЪОСТЭН Музэ. 

Нартан къуажапщэм  п с ыр 
зрикIуэ бжьамий кхъа  хэхэр 
щахъуэжащ.

ЛЕНИНЫМРЭ Гагари нымрэ, 
Ленинымрэ Зэхъуэ хъумрэ я 
уэрам зэхэкIы пIэхэм телъ асфа-
льтым зыкIи зэран хуэмыхъуу, 
Гагариным, Зэхъуэхъум я цIэхэр 
зезыхьэ, Къэбэрдей уэрамхэр 
псыр зрикIуэну щIалъхьа бжьа-
миищIэхэм падзащ, псыкъуий-
хэм иджырей кра ны щIэхэр тра-
гъэуващ.

Лэжьыгъэр къезы хьэлIа «Эко-
сервис»  ухуакIуэ организацэм 
Токъуийм и уэрамми жьы  хъуа 
бжьамийхэр зыхуей щы хуи-
гъэзащ, метр 510-кIэ бжьами-
ищIэхэр щыщIилъхьащ. Уэра-
мым и кIыхьагъкIэ псыр зэ-
рыкIуэм щы кIэ лъыплъ псы-
къуий хэр щагъэуващ. Псыр 
къэ зыгъэсэбэпынухэр бжьа ми-
и щIэ хэм падзэн и пэ, къанэ щы-
мыIэу счётчикхэр тра гъэуващ.

ЖАНХЪУЭТ Зузэ.

ПсыкIэ
къызэрагъэпэщ

Гъэлъэгъуэныгъэхэр


